
ҚАСЫМ-ЖОМАРТ ТОҚАЕВ 
ҚАЗАҚСТАНДЫҚТАРДЫ АМАЛ 
МЕЙРАМЫМЕН ҚҰТТЫҚТАДЫ
Қазақстан Президенті Қасым-Жомарт Тоқаев қазақстандықтарды 

көрісу күнімен құттықтады.
«Барша Қазақстан халқын бүгінгі Амал мерекесімен 

құттықтаймын! Көктемнің алғашқы лебін ала келетін бұл күнді 
жұртшылық ежелден асыға күткен. Елдік пен ынтымаққа шақыратын 
осы мейрам – ұлтымыздың бауырмалдық салтының жарқын көрінісі. 
Жыл берекелі болсын, ағайын!», деп жазды Мемлекет басшысы 
Twitter парақшасында.

ҚР  Д енс аулық  с ақт ау 
министрі Ажар Ғиният ауылдарда 
медициналық нысандар салу 
және отандық дәрі-дәрмек пен 
медициналық бұйымдардың 
өндірісін ұлғайту жайында баяндама 
жасады. 

Ведомство басшысы биыл  
ұлттық жоба аясында еліміз 
бойынша 309 медициналық нысан 
салынатынын айтты. Сонымен 
қатар ішкі нарықта қазақстандық 
дәрі-дәрмектің үлесін 33%-ға дейін 
жеткізу жоспарланған. ҚР Премьер-
министрі Әлихан Смайылов  
нысандардың инфрақұрылымын 
жеткізу және баратын жолын салуды 
тапсырды. Оған қоса  құрылыс 
жұмыстары бойынша конкурстың 
уақытылы өтуі және емдеу 
мекемелеріне қажетті мамандарды 
даярлау жіті назарда болуы тиіс.

Р е с п у б л и к а л ы қ  ш т а б 
отырысынан соң облыс әкімінің 
бірінші орынбасары Серік 

Қожаниязов ҚР Премьер-министрі 
берген тапсырмаларды пысықтау 
мақсатында жиын өткізді. 

Нысандар құрылысын салу және 
дайындықты тиянақты жүргізуді 
тапсырды. «Ауылда денсаулық 
сақтауды жаңғырту» және «Жайлы 
мектеп» ұлттық жобалары бойынша 
атқарылатын іс-шаралар өңірлік 
Жобалық кеңсе аясында жүзеге 
асырылуы керектігін  ескертті.

Еске салсақ, «Ауылда денсаулық 
сақтауды жаңғырту» пилоттық 
ұлттық жобасы аясында Қызылорда 
облысында жалпы құны  9,7 
млрд. теңгені құрайтын 27 нысан 
құрылысы жоспарлануда. 

Атап айтқанда, 24 дәрігерлік 
амбулатория, 2 фельдшерлік-
акушерлік бекет, 1 медициналық 
бекет құрылысының тізімі Үкімет 
қаулысына енгізілді. Оның ішінде 
15 медициналық амбулатория мен 
1 медициналық бекеттің құрылысы 
биыл салынатын болады. 

ҰЛТТЫҚ ЖОБАЛАР – 
ҰЛТТЫҢ ИГІЛІГІ
Үкімет басшысы Әлихан Смайыловтың 

төрағалығымен  ҚР Президенті Қасым-Жомарт 
Тоқаевтың сайлауалды бағдарламасын іске асыру 
жөніндегі республикалық штаб отырысы өтті. Онда 
«Ауылда денсаулық сақтауды жаңғырту» пилоттық 
ұлттық жобасы аясында жаңа медициналық нысандар 
ашу және ішкі нарықта отандық дәрі-дәрмек үлесін 50%-
ға дейін жеткізу мәселелері қаралды.

Қызылорда облысында 
көктемгі мерзімді әскери 
науқанға шақыру шаралары 
жүргізілуде. Осыған сәйкес, 
30 маусымға дейін 18-27 жас 
аралығындағы 700-ден астам 
сырбойылық азамат еліміздің 
Қарулы Күштерінде және басқа 
да әскери құралымдарында Отан 
алдындағы борышын өтейтін 
болады, - деді Қызылорда 
облысының қорғаныс істері 
жөніндегі департаментінің 
тәрбие, идеологиялық және 
әскери-патриоттық жұмыстары 
басқармасының бастығы 
департамент бастығының 
орынбасары, подполковник 
Алмат Жақыпов. Жалпы көктемгі 
мерзімді әскери науқанға ҚР 
Қарулы күштерге – 300 адам, 
Ұлттық ұланға – 230 азамат, ал 
ҚР ҰҚК Шекара қызметіне – 
170-ке жуық, Мемлекеттік күзет 
қызметіне – 2 адам шақырылады.

«Сыр елінің азаматтарын 
көктемгі мерзімді әскерге 
шақыру жұмыстары 1 наурыздан 
басталған болатын. Қазіргі таңда 
азаматтарды әскери қызметке 
жіберу жұмыстары белсенді 
жүргізілуде. 

С о н д а й - а қ ,  О т а н 
алдындағы әскери парызды 
өтеуге байланысты насихат 
жұмыстары да жүйелі түрде 
ұйымдастырылуда. Бұдан 
бөлек, 10-11 сынып оқушылары 
мен жоғары және орта оқу 
орындарында облысымыздың 

ардагерлер қауымының 
қатысуымен еркін форматта 
кездесу өтті», – деді Алмат 
Алмасұлы.

Брифинг  барысында 
подполковник Жасұлан 
Шанқұлов әскерге шақырудан 
кімдердің босатылуы мүмкін 
екендігі және мерзімді әскери 
қызметке шақырылған азаматтар 
үшін қандай жеңілдіктер 
көзделгені туралы ақпарат берді.

«Қорғаныс ведомствосы 
еліміздің қырықтан астам жоғары 
оқу орындарымен жасалған 
келісімдері бойынша Отан 
алдындағы борышын өтеген 
жастар әскерден кейін екі жыл 
ішінде жоғары оқу орындарына 
ақысыз, ҰБТ тапсырусыз түсе 
алады. Бұл ретте үздіктердің 
үздігі жоғары оқу орындарында 
тегін білім алатын болады. 
Сондай-ақ, әскери кафедраға 
конкурстан тыс түсуге де 
мүмкіндік қарастырылған», – 
деді мерзімді әскери қызметке 
әскерге шақыру бөлімінің 
бастығы подполковник Жасұлан 
Шанқұлов.

Айта кетейік, биыл 1 
наурыздан бастап азаматтарды 
әскери қызметке шақыруды 
кейінге қалдыру және одан 
босату жөніндегі қызмет іске 
қосылды. Енді азаматтар әскери 
қызмет өткеру мәртебесі туралы 
мәліметтерді ұсыну бойынша 
мемлекеттік қызметті бірде-бір 
құжатсыз ала алады.

700-ДЕН АСТАМ АЗАМАТ 
ОТАН АЛДЫНДАҒЫ 
БОРЫШЫН ӨТЕЙДІ

-14 наурыз Амал мерекесі 
күні зиялы қауым өкілдерін, 
еңбек ардагерлерін тарта 
отырып, жалпы халыққа және 
жастарға Наурыз мерекесінің 
тәрбиелік мәнін, ұлттық салт-
санамыздың, еліміздегі ынтымақ 
пен бірліктің, мызғымас 
татулықтың Тәуелсіздігімізді 
баянды етуге тигізер әсері мен 
пайдасын түсіндіру үшін түрлі 
бағытта шаралар өтеді. Сонымен 
қатар, «Наурыз шапағаты» 
қайырымдылық күнінде халықтың 
аз қамтылған топтарын қолдауға, 
ата-аналарының қамқорлығынсыз 
қалған балаларға көмек көрсетуге 
бағытталған қайырымдылық 
акцияларын ұйымдастыру 
жоспарлануда. Сондай-ақ, елді-
мекендерде ауыл халқының 
бірлігін арттыру мақсатында 
«Тасаттық» рәсімі жасалады,-
деді Қызылорда қаласы әкімінің 
орынбасары Жанмұрат Сейілов.

Бұған қоса, 16 наурыз – 
«Наурыз нақышы – тазалық»: 
көркейту-көгалдандыру, тазалық 
күні. Бұл күні зиялы қауым 
өкілдерінің қатысуымен ағаш 
көшеттері отырғызылып, қаланы 
абаттандыруға бағытталған 
тазалық шаралары жүзеге 
асырылады. Сонымен қатар, бір 
мезетте «Ағаш отырғызу» акциясы 
және аулалар мен саябақтарды 
көгалдандыру бойынша «Жасыл 
үй» челленджі іске қосылады.

«17 наурыз – «Ұлттық спорт 
– ұлт салауаты»: Ұлттық ойындар 
күні. Бұл күні, қазақша күрес, 

асық ату және тағы да басқа 
ұлттық ойындардан сайыстар, 
велошерулер, марафон секілді 
спорт түрлерін қамтуды көздеп 
отырмыз. Сонымен бірге, 
жалпы білім беру ұйымдарында 
оқушылар арасында ұлттық 
құндылықтарымызды насихаттау 
мақсатында сайыстар мен 
түрлі бағыттағы спорттық 
спартакиадалар өткізіледі. 20 
наурыз – «Жастар күні». Бұл 
күні жастар жиналып қазақтың 
дәстүрлі ұлттық ойындарын 
ойнап, думанды кеш өткізеді. Ел 
болашағы саналатын жастардың 
жадында ұлттық құндылықтар 
жаңғыратын бұл күннің рухани, 
мәдени маңызы да жоғары болмақ. 
21 наурыз – «Бірліктің бастауы, 
елдіктің дастаны – Наурыз» атты 
мәдени-көпшілік шара. Бұл күні 
орталық алаңда Ұлыстың Ұлы 
күні, жыл басы Наурыз мейрамын 
тойлауға арналған мәдени-
көпшілік шара ұйымдастырылады. 
22 наурыз – Жалпы халықтық 
серуен. Ұлыстың ұлы күніне 
арналған мәдени шараның негізгі 
мақсаты – ел Президенті Қасым-
Жомарт Тоқаевтың «Тәуелсіздік 
бәрінен қымбат» мақаласы 
бедерінде Наурызнама мерекесі 
аясында құндылықтарымызды 
көрермендерге паш етіп, жаңа 
күнді, жыл басын жоғарғы 
шығармашылық кәсіби деңгейде 
жыл көлемінде тойланатын атаулы 
мерейтойларға ұштастыру болып 
табылады», – деді қала әкімінің 
орынбасары Жанмұрат Сейілов.

Қызылордада Әз-Наурызда 100-ге жуық мерекелік 
шара ұйымдастырылады. Амал мерекесінен бастап 
22 наурызға дейінгі 6 күнге жеке-жеке атау беріліп, әр 
күннің іс-шаралар тізбегі бекітілді.

ІС-ШАРАЛАР ТІЗБЕГІ 
БЕКІТІЛДІ

Жиында Байқоңыр қаласын 
дамытудың ұзақ  мер з імді 
бағдарламасын іске асыру жөніндегі 
іс-шаралар жоспары қаралып, іске 
асырылған жобалар мен алдағы 
жоспарлар талқыланды. 

Бүгінде облыс әкімі Нұрлыбек 
Нәлібаевтың тікелей тапсырмасына 
сәйкес, Байқоңыр қаласының және 
тұтастай кешеннің ұзақ мерзімді 
дамуын қамтамасыз ету мәселелері 
бойынша ауқымды жұмыстар 
жүргізілуде.«Байқоңыр» кешенін 
газбен қамтамасыз ету бойынша 
келісім негізінде мұндағы көп қабатты 

тұрғын үйлер, шағын және орта бизнес 
нысандары көгілдір отынға қосылды.

Бұрын қала тұрғындары газдың 
1 текше метріне 800-900 теңгенің 
шамасында, валюта бағамына 
байланысты төлеп келген. Қазіргі 
таңда төлем облыстық орташа 
тарифпен теңестіріліп, 14,6 теңгені 
құрайды.

Осы уақытқа дейін Байқоңыр 
қаласының жылу-электр станциясы 
қымбат мазутпен жұмыс істеп келді, 
бұл өз кезегінде тарифке әсер ететін. 
Қазіргі уақытта Байқоңыр қаласының 
әкімшілігі «Байқоңырэнерго» ӨЭБ 

ЖБТ жылу-электр станциясын 
мазуттан табиғи газға ауыстыру 
бойынша жұмыс жүргізуде. Бұл өз 
кезегінде, коммуналдық қызметтер 
тарифінің төмендеуіне оң әсер 
етеді. Тұрғын үй мәселелерін шешу 
үшін Қазақстан Республикасының 
қаражаты есебінен 2019 жылы «Нұрлы 
жер» мемлекеттік бағдарламасымен 
елу пәтерлі бес тұрғын үй пайдалануға 
беріліп, «7А» шағын ауданы құрылды. 
Сонымен қатар, 2021 жылдан бері 
осы шағын ауданнан «Нұрлы жер» 
бағдарламасы аясында тағы да елу 
пәтерлі бес тұрғын үйдің құрылысы 
жүргізілуде. Жобаның жалпы құны 
– 3 млрд. 187 млн.теңгені құрап 
отыр. Инженерлік инфрақұрылымды 
жаңарту үшін құны 12 млрд. теңгені 
құрайтын сумен жабдықтау және су 
бұру жүйелерін жаңғырту жұмыстары 
басталды. Бұл жұмыстарға 2022 жылы 

901,2 млн. теңге, 2023 жылға 1 млрд.
теңге бөлініп, 2025 жылға дейін аяқтау 
жоспарлануда.

Жиын соңында Қазақстан 
Республикасы Президентінің 
«Байқоңыр» кешеніндегі арнаулы өкілі 
Қ.Нұртай қаланың даму мәселелері 
Қазақстан Республикасы Президенті 
Қасым-Жомарт Кемелұлының 
назарында екенін, осындай кең 
көлемдегі жұмыстар одан әрі 
жалғасын табатынын атап өтті. 

Төретам кенті және Ақай елді 
мекендерінде 2022 жылы басталған 
газдандыру жұмыстарын сапалы әрі 
уақытылы аяқтауды тапсырды.

Байқоңыр қаласы бойынша әлі 
де түйіні тарқатылмаған мәселелерді 
атап көрсетіп, оларды кезең-
кезеңімен шешу бойынша тиісті сала 
басшыларына нақты тапсырмалар 
берді.

БАЙҚОҢЫР ҚАЛАСЫН ДАМЫТУ МӘСЕЛЕЛЕРІ БАҚЫЛАУДА
Қызылорда облысы әкімінің орынбасары, Қазақстан 

Республикасы Президентінің «Байқоңыр» кешеніндегі 
арнаулы өкілі Қ.Нұртайдың төрағалығымен, бейінді 
басқарма басшыларының қатысуымен арнайы жиналыс 
өтті.

ҚР Төтенше жағдайлар министрінің 2021 
жылғы 29 қыркүйектегі №485 бұйрығымен 
бекітілген «Қауіпті өндірістік объектілер мен 
қауіпті техникалық құрылғыларды есепке қою 
және есептен шығару қағидасындағы» қауіпті 
өндірістік объектілерді есепке қою және есептен 
шығару тәртібіне тоқталайық. Қауіпті өндірістік 
объектілерді есепке қоюды және есептен 
шығаруды өнеркәсіптік қауіпсіздік саласындағы 
уәкілетті органның аумақтық бөлімшелері 
жүзеге асырады. Ол үшін қауіпті өндірістік 
объектілерді пайдаланатын ұйымның басшысы 
сәйкестендіру нәтижелері бойынша 15 жұмыс 
күні ішінде қауіпті өндірістік объектілерді 
сәйкестендіру жөніндегі ақпаратты қоса бере 
отырып, өнеркәсіптік қауіпсіздік саласындағы 
уәкілетті органның аумақтық бөлімшесіне 
өтініш береді. Өнеркәсіптік қауіпсіздік 
саласындағы уәкілетті органның аумақтық 
бөлімшесі өтініш келіп түскен күннен бастап 15 
жұмыс күнінен аспайтын мерзімде ұсынылған 
ақпаратты қарайды және оны сәйкестендірудің 
толықтығын, анықтығын және дұрыстығын, 
Азаматтық қорғау туралы ҚР Заңының 
70-бабында белгіленген қауіпті өндірістік объект 
белгілерінің болуын тексереді және қауіпті 
өндірістік объект және оны пайдаланатын 
ұйым туралы мәліметтерді нысан бойынша 
қауіпті өндірістік объектілерді есепке алу 
журналына енгізеді. Қауіпті өндірістік объектіні 
пайдаланатын ұйым қайта ұйымдастырылған 
немесе оның атауы өзгерген жағдайда, оның 
басшысының өтініші негізінде қауіпті өндірістік 
объектіні қайта есепке алу жүзеге асырылады. 
Қауіпті техникалық құрылғыларды есепке қою 
және есептен шығару тәртібі Заңның 1-бабының 
32-1) тармақшасында айқындалған қауіпті 
техникалық құрылғылар есепке қоюға және 
есептен шығаруға жатады. Қауіпті техникалық 
құрылғыны есепке қою, есептен шығару үшін 
қауіпті техникалық құрылғының иесі немесе 
қауіпті техникалық құрылғыны пайдаланатын 
ұйымның басшысы: өнеркәсіптік объектілерде, 
өнеркәсіптік қауіпсіздік саласындағы уәкілетті 
органның аумақтық бөлімшесіне өтініш береді; 
Әлеуметтік инфрақұрылым объектілерінде 
өнеркәсіптік қауіпсіздік саласындағы 
мемлекеттік қадағалауды жүзеге асыратын 
жергілікті атқарушы органға өтініш береді.

«Қауіпті техникалық құрылғыларды есепке 

қою және есептен шығару» мемлекеттік 
көрсетілетін қызмет (бұдан әрі – мемлекеттік 
көрсетілетін қызмет) болып табылады және 
осы Қағидаларға сәйкес ҚР Төтенше жағдайлар 
министрлігі Өнеркәсіптік қауіпсіздік комитетінің 
аумақтық департаменттері және аудандардың, 
облыстық маңызы бар қалалардың, Нұр-Сұлтан, 
Алматы және Шымкент қалаларының жергілікті 
атқарушы органдары (бұдан әрі – көрсетілетін 
қызметті беруші) көрсетеді. Мемлекеттік 
қызметті алу үшін жеке және (немесе) заңды 
тұлға (бұдан әрі – көрсетілетін қызметті 
алушы) көрсетілетін қызметті берушіге www.
egov.kz «электрондық үкімет» веб-порталы 
(бұдан әрі – портал) арқылы  электрондық 
цифрлық қолтаңба (бұдан әрі – ЭЦҚ) қойылған 
электрондық құжат түрінде өтінішті жолдайды. 
Мемлекеттік қызметті көрсету мерзімі 3 (үш) 
жұмыс күні. Көрсетілетін қызметті алушы 
барлық қажетті құжаттарды портал арқылы 
берген кезде көрсетілетін қызметті алушының 
«жеке кабинетінде» мемлекеттік көрсетілетін 
қызмет нәтижесін алу күнін көрсете отырып, 
мемлекеттік қызметті көрсету үшін сұрау 
салудың қабылданғаны туралы мәртебе 
көрсетіледі. Көрсетілетін қызметті беруші 
көрсетілетін қызметті алушының құжаттарын 
алған сәттен бастап олардың толықтығын 
тексереді. Көрсетілетін қызметті алушы 
құжаттар топтамасын толық ұсынбаған немесе 
осы Қағидаларға сәйкес мемлекеттік қызметті 
көрсету үшін қажетті мәліметтер болмаған 
жағдайда, көрсетілетін қызметті беруші 
көрсетілетін қызметті беруші басшысының не 
оны алмастыратын тұлғаның ЭЦҚ қойылған 
электрондық құжат нысанында өтінішті одан 
әрі қараудан дәлелді бас тартуды (бұдан әрі 
– дәлелді бас тарту) көрсетілетін қызметті 
алушының «жеке кабинетіне» портал арқылы 
жібереді. Көрсетілетін қызметті алушының 
және (немесе) мемлекеттік қызметті көрсету 
үшін қажетті ұсынылған материалдардың, 
деректер мен мәліметтердің ҚР өнеркәсіптік 
қауіпсіздік саласындағы нормативтік құқықтық 
актілерінде белгіленген талаптарға сәйкес 
келмеуі дәлелді бас тартудың негізгі  себептері 
болып табылады. 

Мадина АЙТИМОВА,
ҚР ТЖМ ӨҚК Қызылорда облысы

бойынша департаментінің бас маманы 

ҚАУІПТІ ӨНДІРІСТІК ОБЪЕКТІЛЕРДІ ЖӘНЕ ҚАУІПТІ ТЕХНИКАЛЫҚ 
ҚҰРЫЛҒЫНЫ ЕСЕПКЕ ҚОЮ, ЕСЕПТЕН ШЫҒАРУ ТӘРТІБІ

ЖҰМЫЛА КҮРЕССЕК ЖЕҢЕМІЗ 
Сыбайлас жемқорлық – қоғамда кең етек алып отырған 

қауіпті кеселдердің бірі. Кез-келген өркениетті қоғам үшін 
сыбайлас жемқорлықпен күрес ең өзекті мәселерлердің 
бірі екені даусыз. Сыбайлас жемқорлық мемлекет ішінен 
жоюдың бастамасы мен жетістіктерді жоққа шығаратын, 
ұлттық қауіпсіздікке қауіп-қатер әкелетіндігі күмәнсіз. 
Сондықтан да Қазақстан Республикасының мемлекеттік 
саясатының негізі басымдылықтарының бірі болып осы 
зұлымдықпен күресу болып табылады. Мемлекет басшысы 
Қ.Тоқаевтың жыл сайынғы халыққа арнаған Жодауында 
қылмыспен, сыбайлас жемқорлықпен күресудің өзектілігі 
айтылып келеді. Президент «Сыбайлас жемқорлықпен 
тиімді күресті жалғастыру қажет» деп атап өтті.

Бүгінде Қазақстанда сыбайлас жемқорлыққа қарсы 
күреске жалпы мемлекеттік мәртебе берілді. Оған қарсы 
күрес мемлекеттік саясаттың негізгі басымдықтарының бірі 
ретінде белгіленген. Сыбайластық көріністерін болдырмау 
мақсатында қоғамдық саяси күштермен бірлесе отырып, 
кең ауқымды жемқорлыққа қарсы науқан жүргізілуде. 
Елімізде қанша жылдардан бері жемқорлыққа қарсы  
стратегия қалыптасқан. Соған орай процессуалдық 
заңнамаға көптеген түзетулер енгізілді. Сыбайластық 
сипаттындағы құқық бұзушылықтар үшін жауапкершілік 
қатаңдатылды. Жемқорлыққа қатысты құқық бұзушылық 
жасағаны үшін жұмыстан босатылған адамдарға 
мемлекеттік органдарда қандай да бір лауазымды атқаруға 
өмір бойына тыйым салынды. Сондықтан осындай заңсыз 
әрекетке баратындар барлық артықшылықтардан мүлде 
айырылатынын әркез естен шығармаған абзал. Сыбайлас 
жемқорлықпен күресудің натижелі болуы үшін адамдардың 
санасында оның кез келген түріне мүлдем төзбеушілік 
қағидасы тұруы тиіс, Сыбайластық сипатындағы құқық 
бұзушылықтың зардабы адамның өзіне ғана емес, ұрпағына 
да зардабын тигізетін есте болғаны жөн.

Озық технологияның дамыған кезеңінде кез келген 
ақпараттан дер кезінде құлағдар болуға мүмкіндік мол. 
Алайда, қоғамда орын алған кейбір келеңсіз жағдайлар 
адамзат баласына кері әсерін тигізіп жатады. Айталық, 
баспасөз беттеріне үңілсек, көгілдір экранды қоссақ, 
интернет жүйесін шолсақ, мемлекет мүлкін жымқырған 
шенді-шекпенділердің қанағатсыз тірліктеріне куә болып 
жатамыз. Бұл- ел экономикасын алға бастырмайтын 
факторлардың бірі. Біздің қоғамда сыбайлас жемқорлыққа 
орын жоқ. Қоғамның барлық күш-жігерін біріктіріп, 
осы дерттің одан әрі ушықпауы үшін оны тоқтатудың 
барлық амалдарын қолдану арқылы ғана бұл құбылысқа 
тиімді түрде қарсы тұруға болады. Сондықтан сыбайлас 
жемқорлықпен күресу барлық Қазақстан Республикасы 
азаматтарының азаматтық борышы деп білу керек.

                                                                                             
Ә.Т.ЕСҚАРАЕВ,

Қызылорда облысы бойынша Қазынышылық 
департаментібасшысының орынбасары, 

Әдеп жөніндегі уәкіл

СЫБАЙЛАС ЖЕМҚОРЛЫҚТЫҢ АЛДЫН  
АЛУ, АШЫҚТЫҚ ЖӘНЕ ЖАРИЯЛЫЛЫҚ
Біз мүлде жаңа қоғамда өмір 

сүріп жатырмыз. Жаңа қоғамның 
сипаты іскерлік болса, бұл  жолда 
жетістіктеріміз де аз емес. Ал 
шешімі күрделі мәселелер де бар. 
Ол- әлеуметтік мәселе. Бұл салада 
қоғам өмірінде түбегейлі шешімі 
табылмай тұрған мәселе, ол- сыбайлас 
жемқорлық екені сөзсіз. Елімізде 
осы мәселеге байланысты арнайы 
қабылданған заңдар да, атқарылып 
жатқан жұмыстар да баршылық. 
Сыбайлас жемқорлықты алдын 
алу, ашықтық және жариялылық 
бағытында Департамент өз кезегінде 
тиісті жұмыстарын жүргізуде. Сонын 
бірі цифрландыру процестеріне қол 
жеткізіе отырып, ашықтықты барынша 
жариялау мақсатында Департамент 
2013 жылдың 2 жартыжылдығынан 
бастап, сауда – саттықты электронды 
түрде жүргізуде, бұл негізінен  
жекешелендіруді ашық және жария 
түрде өткізілуіне қолайлы екенін 
айтып өтуге болады. Жекешелендіру 
объектілерін сатудың ашықтығы 
мен жариялылығы мақсатында 
тізілімнің веб порталы www.gosreestr.
kz мекен-жайы бойынша интернет 
желісінде орналастырылған. Бұл 
– мемлекеттік мүлік тізілімінің 
жекешелендіру объектілерін сату 
жөніндегі электрондық дерекқорға 
бірыңғай қол жеткізу нүктесін 
ұсынатын интернет-ресурстары. 
Сауда-саттықтың электрондық нысаны 
мемлекеттік мүлікке жатқызылатын 
жекешелендіру объектілерін сату 
бойынша аукциондарды өткізуге 
мүмкіндік береді, яғни оған кез 
келген мекенжайда орналасқан ниет 
білдіруші қатыса алады және бұл 
өз кезегінде сауда-саттықтың толық 
ауқымды көлемде өтуіне, процесті 
жылдамдатуына, ықшамдатуына 
мүмкіндік береді. Жекешелендіруді 
жекелей алып қараған кезде, сауда-
саттықты ұйымдастырушы үшін 
ауқымды процесс болып табылады, 
сауда-саттыққа потенциалды 
қатысушыларының ортасын азайтады. 
Себебі потенциалды қатысушылар 
үшін сауда-саттық өтетін жерге 

бірнеше рет баруға тура келуіне 
байланысты қаржылай шығындардың 
болуын қажет етеді.

Атап айтқанда, интернет 
желісінің кез келген пайдаланушысы, 
оның ішінде шет елдегі интернет 
желісінің пайдаланушылары да 
сатушының аукцион залдарына 
бармастан электрондық өтінімді бере 
алады. Сонымен қатар департамент 
«Жалға беру келісім шарттарының 
Тізілімі» атты мамандандырылған 
бағдарламалық кешені арқылы,  
жайларды жалға беру келісім 
шарттарын автоматтандырылған 
жүйесі негізінде есепке алып отыру 
және төлем мерзімі кешіктірілген 
жағдайда автоматты түрде өсімпұл 
жүргізіліп отырады. Осыған 
байланысты бұл жүйені енгізу 
мақсаты: жалға беру төлемдерімен есеп 
айырысуы және өсімпұл автоматты 
түрде есептеуі, жалға алушының веб-
сайт арқылы төлемдерін біліп отыруы, 
қағаздық құжат айналымын азайтуды 
және біршама уақыттын үнемдеуге 
үлкен септігін тигізеді. Бүгінде 
әлем жоғары технологиялар мен 
ақпарат дәуірінде өмір сүріп жатыр, 
сондықтан осы салаларда пайда 
болатын атауларды тек  уақытылы  
ғана емес, кейде мүмкіндігінше, алдын 
ала әрекет ету керек. Қазақстанның 
заманауи жағдайда жүйені жетілдіру 
шараларының нақты бағдарламасы 
бар. Алға қойылған негізгі міндеттер 
өнімділіктің деңгейін көтеруге және 
Қазақстан халқының кең болашағын 
қамтамасыз етуге бағытталған.

Қызылорда мемлекеттік мүлік 
және жекешелендіру департаменті 
аталған электрондық негізде жүргізіліп 
жатқан бұл ауқымды жұмыстарға және 
ашықтық пен жариялылыққа аса мән 
беріп, құқық бұзушылықтың алдын 
алу, мемлекеттік тәртіпті нығайтуға 
байланысты жұмыстарды одан әрі де 
жүргізе береді. 

С. ОМАРОВ,
Қызылорда мемлекеттік мүлік 

және жекешелендіру департаменті 
басшысының орынбасары 

Қарапайым ғана бір мысал, 
ҚР ӘҚБтК-нің 765-бабы 
«Дәлелдемелер» деп аталады. 
Даудың түбі дәлелге тіреледі. 
Сол дау-дамайдың дұрыс 
шешілуі дәлелдің нақтылығына 
байланысты. Заңнаманың 765-
бабы 1-тармағында «Жүргізуінде 
әкiмшiлiк құқық бұзушылық 
туралы іс жатқан судьяның 
немесе органның (лауазымды 
адамның) осы кодексте 
белгiленген тәртiппен әкiмшiлiк 
құқықбұзушылық құрамының 
барлық белгілері бар іс-әрекеттің 
болғанын немесе болмағанын, 
өзіне қатысты әкімшілік құқық 
бұзушылық туралы іс бойынша іс 
жүргізіліп жатқан тұлғаның осы 
іс-әрекетті жасағанын немесе 
жасамағанын, осы тұлғаның 
кiнәлiлiгiн не кінәсіздігін 
анықтауына негіз болатын 
заңды түрде алынған нақты 
деректер, сондай-ақ, iстiң дұрыс 
шешiлуi үшiн маңызы бар өзге 
де мән-жайлар әкiмшiлiк құқық 
бұзушылық туралы iс бойынша 
дәлелдемелер болып табылады» 
– деп жазылған. Бұл нақтылықты 
анықтап берген заң талабы. 
Бірақ оны әркім әрқалай түсініп 
жүр және іске қатысты дәлел 
деген болжамын заңдық күші 
әлдеқашан жойылған фактілер 
арқылы ұсынып, тіпті өзеуреп 
өткізуге әрекет етеді.

Дәлелдеме ретінде ғылыми-

техникалық құралдарды 
пайдалану арқылы алынған 
деректер пайдаланылуы мүмкiн. 
Осы тұста ескеретін жайт – 
тараптардың бірі қызмет орнын, 
мүмкіндіктерін пайдаланып 
қандай да мекемеден құжаттарды 
жинауы заңсыз. Бұл Әкімшілік 
құқық бұзушылық кодекстің 
талаптарын өрескел бұзу. Рас, 
талап арыз берушіге бұл заңдылық 
психологиялық тұрғыда әсер етуі 
мүмкін. Заңсыз жолмен алынған 
ақпарат сотта жарамсыз. Ақиқат 
сотта ашылады, осы ретте соттың 
әділдігі көрінеді. Сот отырысында 
судья жалған деректердің іс 
процесіне тек кедергі екендігін 
жеткізеді. Тәжірибелі судья 
оның аражігін бірден ажыратады. 
Сот процесінің алдындағы сот 
тыңдауына тараптар міндетті 
түрде барып, қатысу қажет. 
Кейде өзімбілемдікке салынып, 
сот тыңдауына бармай бірден 
сот процесіне қатысатын 
жандар бар. Олар көп ретте іске 
қатысты қателіктер жібереді. 
Сот отырысының алдындағы 
сот  тыңдауында  судья 
процеске қатысатын адамның 
құқықтары мен мiндеттерiн 
түсiндiретінін ескерген жөн. 
Нақты деректердi дәлелдемелер 
ретiнде пайдалануды судья өз 
ұйғарымымен немесе процеске 
қатысушылардың өтiнiшхаты 
бойынша белгілейді.

ДАУДЫҢ ТҮБІ 
ДӘЛЕЛДЕМЕГЕ ТІРЕЛЕДІ
Ата Заңымыздың 75-бабында «Қазақстанда сот 

төрелігін тек сот қана жүзеге асырады» деп анық 
жазылған. Бұл судьяларға жауапкершілік жүгін еселеп 
арттыру ғана емес, ар тазалығын да сеніп тапсыру. 
Сондықтан әр іспен мұқият танысу, сараптап, теория 
мен тәжірибе таразысына салу төл міндетіміздің бірі.

Соңғы кезде өзгенің есебінен 
күн көруге машықтанған 
қылмыскерлер ғаламтордың 
мүмкіндігін кең пайдалана 
бастады. Интернет-алаяқтық – 
бүгінгі заманда ең жиі кездесетін 
қылмыстың түріне айналды. ІІМ 
дерегінше, пандемия кезінде 
Қазақстанда интернеттегі 
алаяқтық қылмыстар саны 2 есе 
өскен. Себебі, тұрғындардың 
басым бөлігі қазір ғаламторда 
отырады. Жаңа заман талабына 
сай барлық қызмет онлайн 
форматқа көшкен. Әсіресе, 
нарықта, сауда-саттықта қашықтан 
қызмет ету әдісіне жүгінетіндер 
көп. Қалай айтсақ та қызметті 
онлайн алу бәрімізге тиімді. 
Бұл бүгінгідей уақыттың бағасы 
артқан заманда әрқайсысымызды 
бір зат үшін базар жағалап, дүкен 
аралау әуресінен құтқарады. 
Ғаламторда өзің қалаған сападағы, 
өзіңнің қаржылық мүмкіндігіңе 
сай бағадағы тауар мен қызметті 
табу оңай. Бірақ, таңдау жасаған 
ғаламтор парақшасының 
артында интернет-алаяқтардың 
отырмасына кепілдік жоқ. 
Компьютер, смартфон, планшеті 
бар кез келген адамның кез 
кел ген уақытта ақпараттық 
жүйенің, соның ішінде интернет-
алаяқтардың құрбанына айналу 
мүмкіндігі артуда. Сондықтан бұл 
жерде сақтық амалдарын жасау 

кезек күттірмейді.
Ғаламтордағы алаяқтардың 

қармағына түспеу үшін азаматтар 
ең алдымен жеке деректерін, 
құжаттарына қатысты құпия 
мәліметтерді ешкімге бермеуі 
керек. Онлайн несие рәсімдеп, 
сырттай ақша аударымдарын 
жасауға машықтанған алаяқ-
тарға төлқұжат пен банк карточ-
касының деректері болса 
болғаны. Соның ішінде әр 
түрлі банктердің қызметкері 
ретінде танысып, біреудің жеке 
шотындағы қомақты қаржыны 
басқа шоттарға аудартып, ізім-
ғайым жоғалатындар баршылық. 
Телефонның ар жағында тұрып 
жанашырлық танытқан «банк 
қызметкерінің» қауіпсіздік үшін 
басқа шотқа аудара тұрыңыз 
дегеніне алданып, өз қаржысын 
саналы түрде басқалардың 
басқаруына бергендер жиілеп 
барады. Осының өзі алаяқтардың 
сенгіш азаматтарға алыстан-
ақ айтқанын орындата алатын 
«шеберлігін» көрсетеді. Дер 
кезінде құзырлы органдарға 
хабарласқанымен, алаяқтардан 
ақшасын өнд іре  а лмай 
жүргендердің қайғысы ұқсас.

Интернет-алаяқтарды анық-
тау, қылмыскерлерді құрықтау 
құзырлы органдарға да оңай 
болып отырған жоқ. Ал соттар 
мұндай қылмыстарды таразы 

басына салғанда Қылмыстық 
кодекс пен Қазақстан Респуб-
ликасы Жоғарғы Сотының 
2017 жылғы 29 маусымдағы 
№6 «Алаяқтық туралы істер 
бойынша сот практикасы туралы» 
деп аталатын нормативтік 
қаулысын басшылыққа алады. 
Осы нормативтік қаулының 
9-тармағында ақпараттық 
жүйені пайдаланушыларды 
Qiwiкошелек, интернет-банкинг 
және т.б. арқылы алдағандар 
әрекетіне нақты баға берілген. 
Соған сәйкес, өзінің қылмыстық 
пиғылын іске асыру мақсатында 
ақпараттық жүйеде көрінеу 
жалған мәліметтерді немесе 
бағдарламаларды орналастыру 
жолымен ақпараттық техноло-
гиялар (компьютер, компьютерлік 
бағдарламалар, Интернет, ұялы 
телефон және т.б.) арқылы жа-
салған, ақпараттық жүйені 
пайдаланушының мүлкін немесе 
мүлікке құқығын иеленуге 

бағытталған пайдаланушыны 
алдау немесе оның сенімін теріс 
пайдалану жолымен жасалған 
әрекет те – интернет-алаяқтық 
деп танылады.

Дегенмен, интернет-алаяқ-
тыққа қатысты жазаны әлі де 
нақтылап, жетілдіру мәселесіне 
назар аударыла бастады. Соған 
орай «ҚР кейбір заңнамалық 
актілеріне Қылмыстық, Қыл-
мыстық-процестік және Қыл-
мыстық-атқару кодекстерін оң-
тайландыру мәселелері бойынша 
өзгерістер мен толықтырулар 
енгізу туралы» ҚР заң жобасы 
жасалған. Жоба қазір Ашық НҚА 
порталында жарияланған. Заң 
жобасында Қылмыстық кодекстің 
190-бабына, яғни интернеттегі 
алаяқтық қылмыстар бойынша 
өзгерістер енгізу көзделген. Бұл 
халықты интернет-алаяқтардан 
қорғауға көмектеседі деп сенеміз.

Жайық ЖАНБОЛАТОВ

САУАТСЫЗДЫҚ САН СОҚТЫРАДЫ
Алаяқтар қай кезде де азайған емес. Халықтың 

сенімімен ойнап, жеңіл табыс табуға бейімделген олардың 
«мемлекеттік бағдарламамен үй алып беремін, балаңды 
грантқа түсіруге көмектесемін, айлығы жоғары жұмысқа 
тұрғызу қолымнан келеді» деген «ертегісіне» әлі күнге 
сенетіндер көп

Мұра азаматтың өмірден озғаны 
не оның қайтыс болғаны сот 
шешімімен жарияланған кезде мүлік 
немесе мұра қалдырушының соңғы 
мекенжайы орналасқан аумақтағы 
нотариуста алты ай ішінде ашылады. 
Ал, оның ашылу уақыты болып 
мұра қалдырушының көз жұмған 
немесе азаматты қайтыс болды деп 
жариялау туралы сот шешімі заңды 
күшіне енген күн есептеледі. Мұрагер 
белгiленген мерзiмдi дәлелдi себеппен 
өткiзiп алса, ол себептер жойылғаннан 
кейiн алты айдан кешіктірмей сотқа 
жүгiнуге құқылы. Өткізілген мерзiм 
оның өтiнiшiнің негізінде сотпен 
қалпына келтiріледі және мұрагер 
мұраны қабылдады деп танылады.

Мұрагерлiкке құқық туралы 
куәлiкті алу үшін азаматтар алдымен 
нотариустың көмегіне жүгінуі тиіс. 
Жоғарыда айтып өткендей, мұрагер 
мұраны заңның немесе өсиеттің 
негізінде қабылдайды. Өсиет 
қалдырылмаған, сонымен бірге 
тағдыры толығымен белгіленбеген 
мұра заң бойынша бөлінеді. Заң 
бойынша мұрагерлік құқығына 
бірінші кезекте туған балалары, 
жұбайы мен ата-анасы ие. Оларға 
мұра тең үлеспен бөлінеді. Ал, 
мұра қалдырушының немерелері 
мен өзге де ұрпағы мұраға ұсыну 
құқығы бойынша ие болады. Аталған 
адамдар болмаған кезде мұра оның 
бауырларына, нақты айтқанда, 

аға-інілеріне, әпке-қарындастары 
мен ата-әжелеріне теңдей бөлінеді. 
Егер мұра қалдырушының заңмен 
айқындалған мұрагері жоқ болса, 
мұрагерлiк құқығын үшiншi, 
төртiншi және бесiншi туыстық 
дәрежесiндегi жақындары алады. 
Мұра мұрагерлердiң келiсiмi бойынша 
оларға тиесiлi үлеспен бөлінеді. 
Егер келіспеушілік туса оны бөлу 
сот тәртiбiмен жүргiзiледi. Айта 
кетерлігі, мұрагерлік құқыққа сай, 
мұрагерлерге мұра қалдырушының 
борыштары ауысады. Мысалы, мұра 
қалдырушы банктерге борыштар 
болса, кредит берушiлер өз талабын 
мұраны сенімгерлікпен басқарушы 
мен әрбір мұрагерге ауысқан мүлiк 
құнының шегiнде қоя алады.

А з а м а т т ы қ  к о д е к с т і ң 
1072-бабында көрсетілгендей, мұраны 
шартпен немесе ескертпелермен 
қабылдауға жол берiлмейдi. Сонымен 
қатар, қайтыс болды деп жарияланған 
адам тірі оралса немесе оның тұрған 
жері анықталса сот шешімінің күші 
жойылады. 

Мұрагерлердің мұрадан бас 
тартуы да заңмен нақтыланған. Бас 
тарту үшін мұрагер мұра ашылған 
жердегі нотариусқа алты ай ішінде 
дәлелді себептерін көрсетіп арыз 
береді. Мұрадан бас тартудың 
күшiн жоюға, сондай-ақ, қайтарып 
алуға болмайды. Егер өсиет пен 
заң бойынша мұрагерлер болмаса 
немесе олардың бәрi бас тартса 
мұра иесiз қалған мүлік ретінде 
танылып, ашылған жерi бойынша 
коммуналдық меншiкке өтеді. 
Мұрагерлік туралы істерге қатысты 
дауларды қарау кезінде мұра ашылған 
күнде қолданыста болған заңдар 
басшылыққа алынады. 

Нұржан КАЛЫМЖАНОВА

МҰРА ШАРТ АРҚЫЛЫ ҚАБЫЛДАНБАЙДЫ
Елімізде меншік, оның ішінде мұрагерлік құқық Ата 

Заңмен кепілдендірілген. Өйткені, адам баласы үшін 
жекеменшік құқығының маңызы зор. Қазақстан азаматтары 
тегі мен біліміне, ұлтына, наным-сеніміне, қызметіне, өзге де 
жағдайларына қарамастан мұрагер болады. Заңмен реттелген 
нормаларда көзделмесе ешкімнің де құқығы мен әрекет 
қабілеттілігіне шектеу қойылмайды. Азаматтық кодекспен 
айқындалғандай, қайтыс болған адамның меншік құқығы 
мұрагерлеріне ауысады және ол басқа адамға өсиет немесе заң 
бойынша мұрагерлiк жолымен өтеді.

Бұл сұрақ Сенатта «ҚР кейбір заңнамалық 
актілеріне еңбек даулары мен жанжалдарын 
шешу тәртібін оңайлату мәселелері бойынша 
өзгерістер мен толықтырулар енгізу туралы» 
заң жобасы талқыланған кезде қойылды. 
Мәселені көтерген сенатор Әлішер 
Сатыбалдиевтің айтуынша, Қазақстандағы 
жұмыс орындарының 52 пайызы елеулі 
деңгейде автоматтандырылудың алдында тұр. 
Бұл ЭЫДҰ-на мүше елдердегі көрсеткіштен 
сәл жоғары. Оларда мұның деңгейі 47 
пайыз. Бұл көптеген қазақстандықтың ең 
алдымен цифрлық дағдыларды меңгеріп, 
маман ретінде қайта даярлануға мәжбүр 
болатындығын көрсетеді. Осыған байланысты 
еңбек нарығының негізін құрушы жұмыс 
берушілер, азаматтар, үкімет бұл өзгеріске 
дайын болуы керек. Мәселе құзырлы орын 
тарапынан белгілі деңгейде зерделеніп, еңбек 
нарығын реттеудің бірыңғай тұжырымдамасы 
дайындалып жатыр екен.

100 мамандыққа 
сұраныс жоқ
Еңбек және халықты әлеуметтік қорғау 

вице-министрі Ахмади Сарбасовтың 
айтуынша, таяудағы 5-10 жылда еңбек 
нарығындағы 100 мамандыққа сұраныс 
жойылып, жаңа 200 мамандық пайда болады. 
Ал, бізде қазіргі таңда жұмыссыздардың 20 
пайызының кәсіби білімі жоқ. Сол секілді 
жұмыспен қамтылғандар арасында да нақты 
кәсіби дайындығы жоқтар бар. Қазіргі таңда 
осыған орай арнайы заңнама дайындап, 
жаңа мамандарды даярлап, сертификаттау 
ісін құқықтық тұрғыда реттейтін арнайы заң 
жобасы Мәжіліске енгізілді. Онда кәсіби білімі 
жоқ азаматтарға басымдық берілмек. Алда 
қаралатын Әлеуметтік кодекс жобасында да 
бұл мәселе қамтылып, құқықтық тұрғыдан 
реттелетін болады. Сонымен қатар, жалақыны 
көбейтуге қатысты да мәселе белгілі деңгейде 
шешімін таппақ. Нақтылап айтқанда, 
еліміздегі 1,2 млн қызметкердің жалақысы 
50 %-ға артса, алдағы төрт жылда жеке 
сектордағы 1 млн азаматтың жалақысы 18 
пайызға көтеріледі.

Митингілер мен 
ереуілдерге қатысты 
мәселе қалай шешілмек?
Олардың көпшілігі алдын ала рұқсат 

алмағаннан кейін заңсыз деп танылып, 
жұмысшылар талабы орындалмай жатыр. 
Бұл келіссөз және келісім институттарының 
жұмысының дұрыс реттелмей отырғандығын 
көрсетеді. Депутаттардың бастамашылығымен 
әзірленген «ҚР кейбір заңнамалық актілеріне 
еңбек даулары мен жанжалдарын шешу 
тәртібін оңайлату мәселелері бойынша 
өзгерістер мен толықтырулар енгізу туралы» 
заң жобасында бұл тұрғыда оң қадамдар бар 
секілді. Құжатты қорғаған сенатор Лаззат 
Қалтаеваның айтуынша, заң жобасында 
келіссөздерді ұйымдастыру тәртібін жеңілдету, 
келісім комиссиялары институтын, еңбек 
арбитражын және еңбек дауларын шешудегі 
кәсіподақтардың рөлін күшейту шаралары 
қарастырылып отыр. Осыған орай заң жобасы 
бойынша Еңбек кодексіне және «Кәсіподақтар 
туралы» заңға келісім комиссиясының рөлін 
күшейту және мәртебесін көтеру, оның ішінде 

келiсiм комиссиясының жұмыс тәртiбiн 
бiрыңғай жергiлiктi нормативтiк құқықтық 
актiде – комиссияның жұмысы туралы 
келiсiмде көрсету ұсынылды. Қызметкерлерді 
осы құжатпен таныстыру жұмыс берушінің 
міндетіне айналады. Бұл ретте заң жобасында 
келісімнің мазмұны нақты көрсетілген.

Келісу комиссиясының 
құзыры кеңіді
Келісу комиссиясына жүгінуге құқығы бар 

адамдар санына бұрын еңбек қатынастарында 
болған қызметкерлер қосылады. Келісу 
комиссиясының шешімін орындаудың нақты 
мерзімдері белгіленеді. Келісу комиссиясының 
шешімі жұмыс беруші, қызметкерлер және 
бұрын еңбек қатынастарында болған адамдар 
үшін міндетті болады.

Сонымен қатар, ереуілдерді ұйымдастыру 
тәртібі жеңілдетілмек. Жұмыс берушінің 
кездесулер өткізу үшін орын беру міндеті 
белгіленген. Ереуіл өткізу туралы шешім 
көпшілік дауыспен қабылдануы мүмкін, 
бұл ретте конференцияның кворумы 
да қысқарады. Арбитраждық кезеңде 
өткізілуі мүмкін және команданың ниетінің 
байыптылығын көрсететін сағаттық ескерту 
ереуілінің тұжырымдамасы енгізілді. 
Еңбек арбитражының құрамына әлеуметтік 
әріптестік және әлеуметтікеңбек қатынастарын 
реттеу жөніндегі үшжақты комиссиялардың 
өкілдерін енгізу де қарастырылған, бұл аталған 
мекеменің жұмысын жандандыруға мүмкіндік 
береді. Осылайша бұл құжат құқықтық 
саладағы еңбек жанжалдарын шешуге ықпал 
ететін келіссөздерді ұйымдастыру, талаптарды 
тұжырымдау және алға қою рәсімдерін 
жеңілдетеді. 

Ереуілге шығудың 
тәртібі бар
Сенатор Ақмарал Әлназарованың 

айтуынша, заң жобасында еңбек дауларын 
қарау мерзімдері қысқартылды, келіссөздер 
процестерін ұйымдастыру, талаптарды 
тұжырымдау және ұсыну рәсімдері 
жеңілдетілді, кәсіптік одақтардың рөлі 
күшейтілді. Бұл өз кезегінде құқықтық 
саладағы еңбек жанжалдарын шешуге ықпал 
етеді. 

Десе де бірқатар депутаттар сағаттық 
ескерту ереуіліне қатысушылар санының 
шектеулі болуына қатысты алаңдаушылық 
білдірді. Заң жобасында оған қатысатындар 
санының 50-ден аспау қажеттігі жайлы 
нақты талап енгізіліпті. Өзге елдердің 
заңнамаларында мұндай өлшем жоқ.

Еңбек және әлеуметтік қорғау министрі 
Ахмади Сарбасов мұнымен келіспеді. 
Оның айтуынша, бұл талап өндірістің 
жұмысын тоқтатпау мақсатында енгізіліп 
отыр. Ал, толыққанды ереуілге қатысуға 
ешкімге шек қойылмайды. Алайда, бұл 
ретте тиісті заңнама талаптары сақталуы 
керек. Олай болмаған жағдайда заң бұзушы 
тәртіптік жауапкершілікке тартылудан 
бастап, жұмыстан босатылып, тіпті, үстінен 
қылмыстық іс қозғалуы мүмкін. Заң 
жобасы бірден екінші оқылымда қаралып, 
қабылданды.

Айша ҚҰРМАНҒАЛИ

ЕҢБЕК ДАУЛАРЫН ШЕШУ 
ЖЕҢІЛДЕМЕК
Жаһандық үрдістер еңбек нарығына өз ықпалын жүргізіп жатыр. 

Сарапшылардың айтуынша, 2025 жылға қарай елімізде жұмыс күшінің 
құрылымы өзгеріп, олардың дені цифрлық сауаттылықтың жоғары 
деңгейімен ерекшеленетін Millennials және Z ұрпақтары болады. Қазақстан 
бұған қаншалықты дайын?

Статистикалық көрсеткіштерге 
қарағанда, жылына көлікпен 
байланысты апаттардан әлемде 1 
миллионнан аса адам көз жұмады 
екен. Ал, Қазақстанда өткен жылы 
жол-көлік оқиғасынан қайтыс 
болғандар мен жарақат алғандардың 
саны бірнеше есеге артқан.

 Өзекті мәселеге Мемлекет 
басшысының өзі бейжай қарамай, 
«Елімізде жол-көлік оқиғаларынан 
зардап шеккендер саны басқа 
елдердегі қарулы қақтығыстардан 
қаза табатындардың санынан кем 
емес. Сондықтан кешенді шаралар 
қолдану керек», – деген болатын. 
Президенттің тапсырмасы аясында 
Қылмыстық және Әкімшілік құқық 
бұзушылық туралы кодекстердің 
жол-көлік оқиғаларына қатысты 
баптары жаңартылып, жол ережесін 
бұзғандарға қолданылатын жаза 
мейлінше қатаңдатылды. Бүгінде 
еліміз жол жүру ережесін бұзғандарға 
қатаң жаза қолданатын мемлекеттер 
қатарында.

Әкімшілік құқық бұзушылық 
туралы кодекстің 30-тарауы 
көліктегі, жол шаруашылығындағы 
әкімшілік құқық бұзушылықтарға 
арналған. Мәселен, жүргізуші көлік 
құралын алкогольдік, есірткілік және 
уытқұмарлық масаң күйде басқарса, 
не көлікті алкогольдік, есірткілік және 
уытқұмарлық масаң күйдегі адамның 
басқаруына берген жағдайда 15 
тәулікке әкімшілік қамаққа алынып, 
жеті жыл мерзімге көлік құралын 
басқару құқығынан айырады. Ал, 
жәбірленушінің денсаулығына 
қылмыстық жазаланатын іс-әрекет 
белгілері жоқ зиян келтіруге немесе 
көлік құралдарын, жүктерді, 
жол құрылыстары мен өзге де 
құрылыстарды, мүлікті бүлдіруге 
әкеп соққан әрекеттер 20 тәулікке 
әкімшілік қамаққа алуға және жеті 
жыл мерзімге көлік құралын басқару 
құқығынан айыруға алып келетінін 
атап өткен жөн. Көлiк құралдарын, 
жүктердi, жолдарды, жолдағы басқа 
да құрылыс жайлардың немесе өзге 

де мүлiктiң бүлінуіне алып келген, 
материалдық залал келтiрген көлiк 
құралдары жүргiзушiлерінiң жол 
жүрісі қағидаларын бұзуы 20 АЕК 
мөлшерiнде айыппұл салуға немесе 
алты айға дейінгі мерзiмге көлiк 
құралын басқару құқығынан айыруға 
әкеп соғады. Егер, жәбiрленушiнiң 
денсаулығына жеңiл зиян келтiрсе 
40 АЕК мөлшерiнде айыппұл 
салынып 9 айға дейінгі мерзiмге 
көлiк құралын басқару құқығынан 
айырады. Осы ретте өңірде 2022 
жылы Әкімшілік құқық бұзушылық 
туралы кодекстің 610-бабы бойынша 
1835 іс, 608-баппен 381 іс, 611-баппен 
65 іс қаралғанын атап өткен жөн.

Жол-көлік оқиғалары ең алдымен 
азаматтарға экономикалық шығын 
алып келеді. Екіншіден, моральдық 
соққы болады. Үшіншіден, адам өмірі 
мен денсаулығына қауіп төнеді. 

Ата Заңымызда мемлекетіміздің 
ең қымбат қазынасы – адам және 
адамның өмірі екені көрсетілген. 
Сондықтан, қара жолдың тастай 
тәртібін сақтап, жанындағы сапар-
ластарының өміріне жауапкер-
шілікпен қарау – кез келген көлік 
жүргізушісінің міндеті болуы тиіс. 
Себебі, «қара жол – қателікті кешір-
мейді».

 Лариса КЕНЖЕЕВА

ҚАРА ЖОЛ ҚАТЕЛІКТІ КЕШІРМЕЙДІ
Жол көлік оқиғаларының алдын алуға қатысты ауқымды 

шаралар қолға алынып, құқық бұзушыларға жауаптылықтың 
көтерілгеніне қарамастан қара жолдағы қайғы азаймай тұр. 
Өкінішке қарай, мұндай жағдайдың басым көпшілігі масаң 
күйде көлік тізгіндеген жүргізушілердің кінәсінен орын алып 
жатады.

МЕДИА

И н т е р н е т - а л а я қ т ы қ 
оқиғаларының көбеюіне 
байланысты Қазақстанның 
жетекші банктері ел азаматтарына 
бірлескен үндеу жариялады. 
Онда қазақстандықтарды 
сақ болуға, алаяқтарға жауап 
бермеуге, банктік және өзге де 
жеке ақпараттарды бермеуге 
шақырды. Алаяқтардың түрлі 
алдау схемаларына жолығып, 
олардың құрбаны болып қалмау 
мақсатында келесі кеңестер 
ұсынылады.

О нла йн  ауд а ры мме н 
алдайтындар көбейді

Сала өкілдері алаяқтардың 
жұмыс әдістерін көрсетті. 

1) Олар қоңырау шалып, 
өздерін банк қызметкері 
ретінде таныстырады. Клиентке 
күдікті транзакция туралы 
хабарлайды және шоттан ақша 
аудару үшін жеке деректерді 
сұрайды. Мысалы, олар 
парольді ауыстырып, банктің 
SMS хабарламасынан құпия 
кодты жіберуді талап етеді. Осы 
ақпараттың көмегімен алаяқтар 
шоттан ақша аударып алуда, 
онымен қоса тіпті, клиенттің 
атынан үлкен көлемде несие 
аштырып алып жатқандар да бар.

2) Олар қоңырау шалып, сіздің 
жеке шотыңызға біреу күдікті 
операция жасап жатқандығы 
жайлы хабарлап, сізді қорқытады. 
Оны дереу тоқтатып, банк 
деректерінің қауіпсіздігін арттыру 
мақсатында смартфонға мобильді 
қосымшаны жүктеп алуды 
ұсынады. Бірақ бұл мобильді 
қосымша алаяқтардың ойлап 
тапқан әдісі. Сол арқылы сіздің 
ақпараттарыңыз алаяқтардың 
қолына өтеді. Оның көмегімен 
олар шоттармен қаржылық 
операцияларды жүргізіп қана 
қоймай, телефонда сақталған 
басқа да жеке ақпаратқа қол 
жеткізе алады.

3) Олар қоңырау шалып, 
шоттардағы ақшаның ұрлануы 
мүмкін екендігін хабарлайды. 
Бұл ретте алаяқтар клиентке 
ақшаны «айналыс шотқа», 
«сақтандыру агентіне» немесе 
«сақтандыру ұяшығына» шұғыл 
аударуға кеңес береді. Олар банк 
операторларының нөмірлеріне 
ұқсас телефон нөмірімен 
хабарласып, түрлі ұсыныс 
тәсілдерін қолданады.

4) Олар сіздің электрондық 
поштаңызға банктің атынан 
хат жолдап, төлем картада 
көрсетілген деректерді, яғни, 
картаның иесі, қолдану мерзімі 
және қорғаныс кодын көрсетуді 
талап етеді.

Тоғыз айырма
-Сарапшылардың айтуынша, 

банк қызметкерлері әрқашан сіз 
өзіңіз транзакция жасайсыз ба 
деп сұрайды. Егер сіз оң жауап 
берсеңіз, әңгіме сонда аяқталады. 

Ал алаяқтардың әрекеті: 
клиентті «жеке шотыңызға 

күдікті операция жүргізілмек» 
деп айтып қорқыту SMS 
хабарламаларындағы кодтарды 
айтуды және есептік жазбаның 
құпия сөзін өзгертуді талап ету 
және көндіру; 

-бейтаныс шотқа ақша 
аударуды немесе несиеге өтініш 
беруді талап ету банкоматтан 
несиелік ақшаны алып, оны 
арнайы шотқа салуды ұсыну; 

с іздің қауіпсіздіг іңіз 
үшін белгісіз бір мобильдік 
қосымшаны жүктеп алуды ұсыну; 
ақшаны «сақтандыру агентіне» 
ауда рыңыз немесе «сақтандыру 
ұяшығына» салыңыз дейді; 
клиенттің банкке кері қоңырау 
шалмауын талап ету; 

-банкке хабарласып барлық 
операцияларды клиенттің өзі 
жасайтындығын хабарлауды 
сұрайды; олар қайта қоңырау 
шалып, деректерді нақтылайды. 
С і з д і ң  т а р а п ы ң ы з д а н 
сенімсіздікті байқаса, басқа 
банк қызметкерімен байланысқа 
шығарамыз деп алдайды.

Сарапшылар кеңесі
   Алаяқтармен сөйлеспеңіз, 

тұтқаны бірден қойып тастаңыз. 
Кейін шоттағы қаражаттың 
сақталғанын тексеріңіз. Егер сізді 
алаңдататындай мәселе болса, 
банктің байланыс орталығына 
қоңырау шалыңыз; 

   Сондай-ақ, зиянкестерге 
өзіңіз және банк шоты туралы 
жеке деректерді бермеу қатаң 
ескертіледі. Банк қызметкерлері 
мұндай ақпаратты сұрамайды, 
ал алаяқтар клиенттен карта 
д е ре кте ме ле р ін ,  төле м 
картасының CVV-кодын, SMS 
хабарламаға жіберілген кодты 
айтуды талап етеді;

    Электрондық поштаға 
немесе күдікті нөмірлерден 
жіберілген хабарламаларды 
ашпаңыз; күмәнді интернет-
сауалнамаларға қатыспаңыз, 
сізден жеке мәліметтерді беруді 
сұрайтын белгісіз сауалнамаларды 
толтырмаңыз. Ресми ұтыс 
ойындарына, банктердің 
немесе түрлі акцияларға 
қатысу үшін дереккөздермен, 
веб-сайттарындағы ресми 
а қ п а р ат т а рм е н  т а н ы су 
ұсынылады. 

Аружан ҚОЖАБАЕВА

ИНТЕРНЕТ-АЛАЯҚТЫҚ 
АСҚЫНЫП ТҰР
Finprom.kz мәліметінше, бір жылда интернет-

алаяқтық транзакциялар саны 31%-ға өскен. 
Қазақстанда 2022 жылдың қаңтарында 4 мыңнан астам 
алаяқтық фактісі анықталды, олардың көпшілігі (43,3%) 
интернет-алаяқтық (1800 қылмыстық іс). Қаңтар 
айында мұндай алаяқтардан келген шығын көлемі 1,8 
млрд теңгені (оның ішінде: 1,1 млрд жеке тұлғаларға, 82,7 
млн заңды тұлғаларға, 530 млн мемлекетке) құраса, бір 
жыл бұрын бұл сома 3 млрд теңгеден асты.

Тарихқа үңілсек, аузы дуалы, 
сөзге шебер би-шешендеріміз 
кез келген дауды келісіммен 
бітіріп, тұтас қазақ даласының 
ауызбіршілігін сақтап, ағайынның 
татулығын арттыра білген. 
Сондықтан, медиация халқымыз 
үшін билік айтудың ең озық 
өнегесі болған десек артық 
айтқандық емес.

Бүгінгі заманауи жаңғырған 
медиация көбінесе азаматтық, 
еңбек, отбасылық, әкімшілік 
құқықтық қатынастардан 
туындайтын, әкімшілік құқық 
бұзушылықтар туралы істер 
бойынша іс жүргізу барысында, 
қылмыстық теріс қылықтар, онша 
ауыр емес және ауырлығы орташа 
қылмыстарға да қолданылып 
келеді. Осы орайда, қылмыстық 
істерде медиацияны қолданудың 
өз тәртібі бар екенін атап өткен 
жөн.

Тарқатып айтар болсақ – 
Қылмыстық кодекстің 68-бабына 
сәйкес, қылмыстық теріс қылық 
немесе қазаға ұшыратумен 
байланысты емес онша ауыр 
емес немесе ауырлығы орташа 
қылмыс жасаған адам, егер 
ол жәбірленушімен, арыз 
берушімен татуласса, оның 
ішінде медиация тәртібімен 
татуласса және келтiрiлген зиянды 
қалпына келтірсе, қылмыстық 

жауаптылықтан босатылады. 
Сондай-ақ ,  Қылмыстық 
кодекстің 68-бабының 2-бөлігінде 
жекелеген санаттағы ауыр қылмыс 
жасаған адамдарды татуласуға 
байланысты жауаптылықтан 
босату көзделген. Аталған бапта 
қазаға ұшыратумен немесе 
адамның денсаулығына ауыр 
зиян келтірумен байланысты 
емес ауыр қылмысты алғаш рет  
жасаған кәмелетке толмағандар, 
жүкті әйелдер, жас балалары бар 
әйелдер, жас балаларын жалғыз 
өзі тәрбиелеп отырған еркектер, 
елу сегіз жастағы және ол жастан 
асқан әйелдер, алпыс үш жастағы 
және ол жастан асқан еркектер, 
егер олар жәбірленушімен, арыз 
берушімен татуласса, оның 
ішінде медиация тәртібімен 
татуласса және келтiрiлген зиянды 
қалпына келтірсе, қылмыстық 
жауаптылықтан босатылуы 
мүмкін екендігі көрсетілген. 

   Одан бөлек, қылмыстық 
жауаптылықтан босату кезінде 
кәмелетке толмаған адамға 
тәрбиелік ықпалы бар мәжбүрлеу 
шаралары қолданылады. 
Тараптардың татуласуына 
байланысты жауаптылықтан 
босату Қылмыстық кодекстің 
68 -бабының  4 -бөл і г іне 
сәйкес, азаптаулар, кәмелетке 
толмағандардың жыныстық 

тиіспеушілігіне қарсы қылмысты 
кәмелетке толмаған адам он 
төрттен он сегізге дейінгі жастағы 
кәмелетке толмаған адамға 
қатысты жасаған жағдайды 
қоспағанда, мұндай қылмыс, 
абайсызда жақын туыстарының, 
жұбайының өліміне алып 
келген жол-көлік оқиғасын 
жасау жағдайын қоспағанда, 
абайсызда адам өліміне не екі 
және одан көп адамның өліміне 
алып келген қылмыс, сыбайлас 
жемқорлық қылмыс, террористік 
қылмыс, экстремистік қылмыс, 
қылмыстық топ құрамында 
жасалған қылмыс жасаған 
адамдарға қолданылмайды.

   Тағы бір айта кетерлігі, 
бұрын жасаған қылмысы үшін 
тараптардың татуласуына 
байланысты қылмыстық 
жауаптылықтан босатылғаннан 
кейін осы кодекстің 71-бабының 
бірінші бөлігінде белгіленген 
қылмыстық жауаптылыққа 
тартудың ескіру мерзімі ішінде 
қасақана қылмыс жасаған 
адамдарға қолданылмайды. Бұрын 
қылмысты неше рет жасағанына 
қарамастан, жәбірленушіге 
келтірілген залалды өтеп, 
татуласса жауаптылықтан 
босатылатын. Ал, қазіргі 
заңнамаға енгізілген өзгерістерге 
сәйке с ,  жауаптылықтан 
босатылмайды. Маңғыстауда 
2022 жылдың 12 айында 
медиаторлар 30 қылмыстық іс 
қарауға қатысып, сотталушылар 
жәбірленушілермен татуласуына 

байланысты қылмыстық іс 
өндірістен қысқартылған (2021ж. 
– 90 іс). Бұл былтырғы жылмен 
салыстырғанда 60 іске азайған. 
Оның ішінде Ақтау қалалық 
сотында 17 іс (2021ж. – 55).

  Мемлекет басшысы «Жаңа 
жағдайдағы Қазақстан: іс-қимыл 
кезеңі» атты жолдауында «Дау-
дамайды шешудің баламалық 
тәсілдерін де дамыту қажет. 
Бұл ұстаным мемлекеттің 
қатысуынсыз-ақ ымыраға келуге 
жол ашады. Дамыған елдерде 
мұндай институттар өзін өзі 
таныта білуде», - деген еді.

   Шын мәнінде, еріктілік, 
тараптардың тең құқылығы, 
медиатордың тәуелсіздігі мен 
бейтараптылығы, рәсімге 
араласуға жол бермеушілік, 
қ ұ п и я л ы қ  с а қ т а л а т ы н 
медиацияның артықшылығын 
ұтымды пайдалана білсек, 
елімізде дамыған елдердегідей 
даулардың 70-90% сотсыз, 
бітіммен аяқтауға жол ашылары 
сөзсіз. Оның үстіне «Алдыңа 
келсе, атаңның құнын кеш» деген 
бейбітшілікті сүйетін халықтың 
ұрпағымыз. Сондықтан, біздің 
мақсат – сотқа келген тараптарға 
татуласудың артықшылығын 
түсіндіріп, ата-бабамыздан 
қалған асыл мұраны одан әрі 
жаңғырта отырып, бірлігіміз бен 
ынтымағымызды арттыру.

 Гульфайрус 
ҚОЙБАҒАРОВА

АЛДЫҢА КЕЛСЕ, АТАҢНЫҢ ҚҰНЫН КЕШ
Елімізде бабалар салған сара жол қайта жаңғырып, 

«Медиация туралы» заң қабылданып, тәжірибеге 
«медиатор», «медиация» ұғымдарының енгеніне де он екі 
жылға жуықтады. 

Қазіргі уақытта Әділет 
министрліг і  «Қазақстан 
Республикасының кейбір 
заңнамалық актілеріне әкімшілік 
әділет саласын жетілдіру және 
кеңейту мәселелері бойынша 
өзгерістер мен толықтырулар 
енгізу туралы» және «Қазақстан 
Республикасының Әкімшілік 
құқық бұзушылық туралы 
кодексіне өзгерістер мен 
толықтырулар енгізу туралы» 
заң жобаларын әзірлеу бойынша 
жұмысты бастаған.

«Қазақстан Республикасының 
кейбір заңнамалық актілеріне 
әкімшілік әділет саласын 
жетілдіру және кеңейту мәселелері 
бойынша өзгерістер мен 
толықтырулар енгізу туралы» заң 
жобасын 4 негізгі бағытқа бөлуге 
болады: біріншіден, әкімшілік 
жазалардың жекелеген түрлерін 
әкімшілік әділет саласына көшіру 
мүмкіндігін қарастыру; екіншіден, 
Азаматтық процестік кодекстің 
қоғамдық-құқықтық даулардың 
жекелеген санаттарын Әкімшілік 
рәсімдік-процестік кодекске 

көшіру; үшіншіден, Азаматтық 
процестік кодекстің «Нормативтік 
құқықтық актінің заңдылығын 
даулау туралы істер бойынша 
іс жүргізу» туралы 30-тарауын 
әкімшілік әділет саласына көшіру; 
төртіншіден, қолданыстағы 
институттарды түзету және 
жаңаларын имплементациялау 
мақсатында Әкімшілік рәсімдік-
процестік кодекске өзгерістер мен 
толықтырулар енгізу.

2022 жылдың қарашасында 
Жоғарғы Сот республика 
соттарының 12 ай ішінде 
әкімшілік істер бойынша 
сот төрелігін жүзеге асыруы 
тәжірибесіне талдау жасады. 
Әкімшілік рәсімдік-процестік 
кодекс қолданысқа енгізілген 
сәттен бастап соттарға 27 629 
талап (2021 жылы – 14 469, 2022 
жылы – 13 160 талап) келіп түсті. 
Қанағаттандырылған талаптардың 
пайызы (толық және ішінара) 
талапкердің пайдасына – 52%, 
әкімшілік органның пайдасына 
48% шешім қабылданды. 
Салыстыру кезінде 2022 жылы 

талаптарды қанағаттандыру 
көрсеткіші 8% өскенін байқауға 
болады. 

Ал «Қазақстан Республика-
сының Әкімшілік құқық 
бұзушылық туралы кодексіне 
өзгерістер мен толықтырулар 
енгізу туралы» заң жобасы 5 
негізгі бағытқа бөлінген. 

1. Әкімшілік құқық бұзу-
шылықтарды салалық норматив-
тік құқықтық актілерге көшіру 
мәселесі бөлігінде әкімшілік әді-
леттің қолданылу аясын кеңейту.

2. Нормативтік құқықтық 
актілердің нақтыланбаған 
талаптары үшін санкциялардан 
тұратын Әкімшілік құқық 

бұзушылықтар құрамының 
диспозицияларын алып тастау/
түзету. 

3. Қоғамдық жұмыстар 
түрінде әкімшілік жаза қарастыру 
және оның орындалу механизмін, 
сондай-ақ оны қолдануға болатын 
ӘҚБтК-нің ерекше бөлігінің 
құрамын анықтау. 

4. Конституциялық Кеңестің 
нормативтік қаулысын және 
оның елдегі конституциялық 
заңдылығының жай-күйі туралы 
жолдауларын іске асыру. 5. 
Әкімшілік-деликтілік заңнамасын 
одан әрі жетілдіру. 

А.ӘСЕНҒАЗЫ

ӘКІМШІЛІК ЗАҢНАМА ӨЗГЕРІС АЛДЫНДА
ҚР Президенті жанындағы Орталық 

коммуникациялар қызметінде өткен баспасөз 
конференциясында Әділет вице-министрі Алма 
МҰҚАНОВА әкімшілік заңнаманы жетілдіру тәсілдері 
бойынша баяндады.

Әкімшілік сот ісін жүргізудің 
міндеті  жария-құқықтық 
қатынастарда жеке тұлғалардың 
бұзылған немесе дау айтылатын 
құқықтарын, бостандықтары 
мен заңды мүдделерін, заңды 
тұлғалардың құқықтары мен 
заңды мүдделерін тиімді түрде 
қорғау және қалпына келтіру 
мақсатында әкімшілік істерді әділ, 
бейтарап және уақытылы шешу.

Нақтырақ айтқанда, кодекстің 
негізгі мәні – тұлғалардың 
әкімшілік органға жүгінуі 
нәтижесінде қабылданатын 
әкімшілік акті, оны орындау, 
заңсыз актіні заңсыз деп тану, 
жоюмен байланысты әкімшілік 
органдарының қызметі, сондай-
ақ, әкімшілік орган және соттың 
дауларды шешу тәртібі. Кодекстің 
тағы бір жаңашылдығы – 
сотта әкімшілік іс қаралғанда 
дәлелдемелерді жинақтау міндеті 
жеке азаматқа немесе бизнеске 
емес, мемлекеттік органға 
жүктелетін болды.

Кодекс құрамына елімізде 
алғашқы енгізілген институттар 
мен қағидаттарының біріне 
әкімшілік сот ісін жүргізу соттың 
белсенді рөлі негізінде жүзеге 
асырылатынын жатқызуға 
болады. Жаңа кодекс бойынша 
азамат мемлекеттік органның 
шығарған әкімшілік актісімен 
келіспеген жағдайда талап 
қоюмен ТІЛІН ЖОҒАЛТҚАН ЕЛ 
ТӘУЕЛСІЗДІГІН ЖОҒАЛТАДЫ 
сотқа жүгіне алады. Сот талап 
қоюшыға талап қоюды дұрыс 
толтыруға, формальды қателерді 

түзетуге, істі дұрыс шешу үшін 
маңызы бар барлық нақты мән-
жайды жанжақты, толық және 
объективті түрде зерттеп, өзінің 
шығарған шешімінің орындалуын 
бақылайды.

Сот әкімшілік процеске 
қ а т ы с у ш ы л а р д ы ң 
түсініктемелерімен, арыздарымен, 
өтінішхаттарымен, олар ұсынған 
дәлелдемелермен және әкімшілік 
істің өзге де материалдарымен 
шектеліп қана қоймай, әкімшілік 
істі дұрыс шешу үшін маңызы бар 
барлық нақты мән-жайды жан-
жақты, толық және объективті 
түрде зерттейді.

Жаңа кодексте татуласу 
рәсімдерін қолдану мүмкіндігі 
де қарастырылған. Татуласу 
рәсімдерін қолдануға әсер 
ететін негізгі шарт жауапкерде 
әкімшілік қалаудың болуы. ҚР 
Әкімшілік рәсімдік-процестік 
кодексінің 120,121-баптарына 
сәйкес тараптар өзара жол беру 
негізінде әкімшілік процестің 
барлық сатысында (кезеңінде) сот 
шешім шығаруға кеткенге дейін 
татуласу, медиация немесе дауды 
партисипативтік рәсім тәртібімен 
реттеу туралы келісім жасасу 
арқылы әкімшілік істі толығымен 
немесе ішінара аяқтай алады.

Судья әкімшілік істің нақты 
және заңды тұстарына жататын 
құқықтық негіздемелер бойынша 
өзінің алдын ала құқықтық пікірін 
айтуға құқылы. Сондай-ақ, сот 
өз бастамасы немесе әкімшілік 
процеске қатысушылардың уәжді 
өтінішхаты бойынша қосымша 

материалдар мен дәлелдемелерді 
жинауға, сондай-ақ, әкімшілік сот 
ісін жүргізу міндеттерін шешуге 
бағытталған өзге де әрекеттерді 
орындауға құқығы бар.

Жаңа кодекстің тағы бір 
ерекшелігі бұл заңнама бойынша 
талап қоюлар келесідей жіктелген: 
1) дау айту туралы талап қою; 2) 
мәжбүрлеу туралы талап қою; 3) 
әрекет жасау туралы талап қою; 
4) тану туралы талап қою. Дау 
айтылған (бұзылған) құқықтарды 
қорғаудың тиімділігі талап қою 
түрінің дұрыс анықталуына 
байланысты.

Бұл ретте, сот құқықтық 
салдарды алдын ала түсіндіре 
отырып, тарапқа талап қою 
талаптарын тұжырымдауға 
және өзгертуге жәрдем көрсету 
құқығымен қамтамасыз етілген.

Осылайша, Әкімшілік 
рәсімдік-процестік кодекс 
азаматтарға құқықтық кепілдік 
береді ,  ал  мемлекетт ік 
органдардың қызметінен үлкен 
жауапкершілікті талап етеді. 
Ол өзіндік ерекшеліктерімен 
Қазақстан үшін сот ісін жүргізудің 
жаңа нысаны болып саналады.

Ерден БОРАНБАЕВ

СОТ ІСІН ЖҮРГІЗУДІҢ ЖАҢА НЫСАНЫ
Әкімшілік рәсімдік-процестік кодекс 2021 жылғы 1 

шілдеден бастап қолданысқа енуіне орай «Әкімшілік 
рәсімдер туралы» және «Жеке және заңды тұлғалардың 
өтініштерін қарау тәртібі туралы» заңдардың күші 
жойылды.

Кездесу барысында тараптар 
сотқа дейінгі тергеп-тексеру 
сатысында адам құқықтарын 
қорғау, оның ішінде ҚР Құқық 
қорғау қызметінде азаптаудың 
алдын алу мәселелерін, 
сондай-ақ, комиссияның 
еуропалық құрылымдармен 
ы н т ы м а қ т а с т ы ғ ы н ы ң 
перспективалары туралы 
т а л қ ы л а д ы .  Ш е т е л д і к 
қонақтарды қарсы ала отырып, 
комиссия төрағасы Игорь Рогов 
Қазақстанда адам құқықтарын 
қорғау, оның ішінде сотқа дейінгі 
тергеп-тексеру сатысында жүйелі 
жұмыс жүргізіліп жатқанын, 

бұл ретте комиссия Еуропа 
Кеңесінен елеулі әдіснамалық 
және ұйымдастырушылық көмек 
алатынын атап өтті. Бүгінде 
республикада құқық қорғау және 
сот жүйелерін терең реформалау 
жүргізіліп жатқан кезде Еуропа 
Кеңесінің HELP бағдарламасын 
сараптамалық қолдаудың 
маңыздылығын бағаламауға 
болмайды.

Е у р о п а  К е ң е с і 
делегациясының басшысы 
Сергей Дикман еуропалық 
құрылымдардың қазақстандық 
құқық қорғау институттарымен 
ынтымақтастығын дамытуға 

қанағаттанғандығын білдіріп, 
сапардың мақсаты құқық қорғау 
саласында адам құқықтарын 
қорғау, оның ішінде азаптау 
сияқты жағымсыз құбылыстың 
а л д ы н  а л у  т е т і кт е р і н 
әзірлеу мақсатында заң 
мамандықтарының өкілдері үшін 
жаңа білім беру бағдарламаларын 
талқылау болып табылатынын 
айтты.

Еуропа Кеңесінің делегациясы 
Республика Жоғарғы Сотының, 
Бас прокуратурасының, Әділет 
министрлігінің, Республикалық 
адвокаттар алқасының, ҚР Адам 
құқықтары жөніндегі уәкілінің 
басшылығымен, сондай-ақ, Бас 
прокуратура жанындағы Құқық 
қорғау органдары академиясының 
және ҚР Жоғарғы Соты 
жанындағы Сот төрелігі 
академиясының ғалымдарымен 
және оқытушыларымен кездесуді 
жоспарлап отыр.

АДАМ ҚҰҚЫҚТАРЫН ҚОРҒАУ 
АЛДЫҢҒЫ ОРЫНДА
Жақында ҚР Президентінің жанындағы Адам 

құқықтары жөніндегі комиссияның төрағасы және 
хатшысы Игорь Рогов пен Тастемір Әбішев Еуропа 
Кеңесінің, заң мамандықтары өкілдеріне арналған 
Адам құқықтары саласындағы еуропалық білім беру 
бағдарламасының (HELP) сарапшылары Сергей 
Дикман мен Кристина Хохлованы қабылдады.

АЙНА

Меншік иесі: «Сан-Ай» пресс ЖШС Газет Қазақстан Республикасы Ақпарат 
және Қоғамдық даму минитрлігінде қайта 
тіркеліп, 2021 жылдың 28 сәуір айында 
есепке алу туралы № KZ36VPY00035077 
куәлігі берілген. 

Республикалық «Ел тілегі» тәуелсіз 
ақпараттық, танымдық, қоғамдық-саяси 
газеті ҚР СТ ИСО 9001-2016 «Сапа 
менеджіменті жүйесі» талаптарына сәйкес  
сертификатталған

-Маған жеке клиникада аяққа 
ота жасау жоспарланып отыр. Ол 
жерде отаны МӘМС есебінен жасауға 
болатынын айтты. Өз емханамнан өтуім 
үшін барлық қажетті тексерулердің 
тізімін берді. Бұл мүмкін бе? Ал мен 
емхананың өзімен жұмыс жасайтын кез-
келген ауруханаға жіберетінін естідім. 
Мен жеке медициналық орталықтың 
кеңесіне құлақ асып, оларға өз емханам 
арқылы МӘМС аясында келе аламын 
ба? 

-Иә, солай жасай аласыз. Бұл МӘМС 
жүйесінің ыңғайлы тұсы болып табылады, 
яғни медициналық қызметтерді алу үшін сіз 
медициналық ұйымды еркін таңдай аласыз. 
Емхана өз пациентін медициналық қызмет 
алу үшін бірлесіп орындау шартымен 
жұмыс жасайтын медициналық ұйымға, 
сондай-ақ, пациенттің өзі таңдаған ұйымға 
да жібере алады. Ең бастысы - бұл клиника 
Қор жеткізушілерінің базасында болуы 
қажет. Сіздің жағдайыңызда медициналық 
ұйым сізге МӘМС бойынша жұмыс 
жасайтынын және сізді жолдама бойынша 
қабылдауға дайын екенін растап отыр. Сіз өз 
емханаңызда барлық қажетті тексерулерден 
өтуге құқығыңыз бар және емхана сізге 
қажетті медициналық орталықты көрсете 
отырып, сізді «Емдеуге жатқызу бюросы» 
порталында тіркейді. 

-Бірнеше күннен кейін мен өз 
емханамда күндізгі стационарға 
жатуым керек. Бірнеше талдауды 
жасатып, флюорография және 
электрокардиограммадан өтуім қажет. 
Талдауларды жасаттым, «флюраны» 
өттім. Бірақ, ЭКГ-ге жазылайын десем, 
тек екі аптадан кейін бара алады 
екенмін. Осы тұста күндізгі стационарға 
үлгермейтінім ештеңе шешпеді. Олар 
ЭКГ-ны өз емханамда ақылы түрде өтуді 
ұсынды. Емхананың осылай жасағаны 
дұрыс па? Пациент не істеу керек?

-Медициналық ұйым белгілі бір 
медициналық қызметтерді көрсету үшін 
Қормен шарт жасаса отырып, өзіне 
оның талаптарын орындау бойынша 
міндеттемелерді алады. Қажетті 
дәрігерлердің, жабдықтардың және 
басқа факторлардың болмауы пациентке 
медициналық қызмет көрсетуді ұсынбаудың 
немесе кешіктірудің объективті себебі 
болып табылмайды. Бұл жағдайда, егер 
емхана сізге күндізгі стационарға жатқызу 
үшін қажетті ЭКГ қызметін уақтылы ұсына 
алмаса, сізді бірлесіп орындау шарты 
бойынша басқа медициналық ұйымға 
жіберуге тиісті. Пациент медициналық 
көмек қол жетімді болмаған жағдайда 
«Пациенттерді қолдау қызметіне» немесе 
тікелей осы медициналық ұйымның 
басшылығына жүгіне алады. 

-Мені қалалық ауруханаға емханадан 
МӘМС бойынша бейінді дәрігердің 
қарауына жіберді. Бұған дейін мен 
өзімнің учаскемде барлық қажетті 
талдауларды тапсырдым. Бірақ дәрігер 
кеңес беру кезінде алдымен барлық 
нәтижелерді қағазға басып шығарып, 
содан кейін ғана қабылдауға келуімді 
сұрады. Ол «бұл жұмысты мен үшін 
жасамауы керек» екендігін, барлығын 
қағаз түрінде көрсету қажеттігін айтты. 
Осы тұста дәрігер маған қорытынды 
беруден бас тарта ала ма? Егер менде 
медициналық ақпараттық жүйеге 
қолжетімділік болмаса (мен қарапайым 
телефонды қолданамын, онда арнайы 
мобильді қосымша жоқ) талдаулардың 
нәтижелерін қайдан аламын? Аурухана 
маңынан қағазға басып шығару 
қызметін қайдан іздеймін? 

-МӘМС медициналық қызметін 
жеткізушілерге қойылатын талаптардың 
бірі - медициналық ақпараттық жүйелердің 
болуы. Бұл пациенттер алған барлық 
медициналық қызметтер электрондық 
форматта жазылатын ақпараттық 
жүйелер. Аталмыш медициналық 
жазбалар дәрігерлер мен пациенттерге қол 
жетімді. Сіздің жағдайда МӘМС аясында 
медициналық қызмет көрсеткен дәрігер 
ақпараттық жүйеде өзіне қажетті барлық 
мәліметтерді көре алады және оларды 
қағазға басып шығарудың қажеті жоқ. 
Мұндай даулы жағдайларда медициналық 
ұйымның «Пациенттерді қолдау қызметіне» 

жүгіну керек. Айта кетейік, пациент өзі 
пайдалану үшін немесе басқа клиникаларға 
ұсыну үшін қажет болса (мысалы, өздігінен 
жүгінген кезде), өз емханасында барлық 
сараптамаларды басып шығаруды сұрауға 
құқылы. 

-Біздің емханадағы аппарат бұзылып 
қалғандықтан, рентгенге басқа емханаға 
жіберді. Оларға телефон арқылы 
қабылдауға жазылсаңыз, қағаз түріндегі 
жолдамасыз қабылдамайтындарын 
бірден ескертеді. Ал емхана оның 
электронды базада көрінетіндігіне 
сілтеме жасай отырып, жолдаманы 
қағазға шығарып берген жоқ. Егер олар 
қабылдаудан бас тартса, не істеймін?

-Бұл алдындағы жағдайға ұқсас. 
Пациентті бірлесіп орындау шарты 
бойынша басқа клиникаға жібереді. Олар 
жолдаманы онлайн көре алады,  бірақ 
ақпараттық жүйелердің интеграциясы күнбе 
күн болмай қалуы мүмкін. Сол себепті, 
мұндай жағдайларда емхана пациентті 
жедел қабылдау үшін жолдаманы қағаз 
түрінде көрсетуді сұрайды.

-Менің ұлым 2021 жылдың соңы мен 
2022 жылдың соңы аралығында әскери 
қызметте болды. Жақында емханаға 
барсақ, ол жерде медициналық көмек 
көрсетуден бас тартты және әскерде 
қызмет еткен уақытындағы МӘМС үшін 
қарыздарын төлеуді талап етті. Бірақ, 
мен оның ол кезде жеңілдік санатына 
кіргенін және мемлекет жарна төлеуі 
керек дедім. Осы жағдайда не істеу 
керек?

-Сіз дұрыс айтасыз, ҚР Қарулы 
күштерінде мерзімді әскери қызмет өткеру 
кезеңі МӘМС жүйесінде жеңілдікті санат 
болып табылады. Әскери борышын өтеуші 
жарналар мен аударымдар жасамауы 
керек. Сарбаздар туралы деректерді 
қорғаныс органдары жібереді. Егер 
қандай да бір себептермен мәліметтер 
уақтылы жіберілмей қалса, берешек пайда 
болады. Бұл жағдайда сіздің ұлыңыз 
Әлеуметтік медициналық сақтандыру 
қоры басшылығының атына берешекті 
жою туралы өтініш жазып, әскери билеттің 
сканерленген нұсқасын тіркеп, қызмет 
өткеру мерзімін растау арқылы, оны мына 
электрондық мекен-жайға жіберуі керек: 
kanc@fms.kz. Егер сіз берешекті төлеген 
болсаңыз, онда egov.kz мемлекеттік 
қызметі арқылы қате төленген жарналарды 
қайтаруға өтініш бере аласыз.

-Мен ресми түрде жеке компанияда 
жұмыс жасаймын. Мен үшін МӘМС-
ға аударымдар мен жарналар 
жасалынады. Бірақ, мен жақында 
сақтандырылмағанымды білдім. 
Telegram-дағы Saqtandyry-bot арқылы 
ЖСН бойынша тексеру кезінде мен 
шетелде оқыған кезеңнің бір бөлігі үшін 
қалыптасқан берешекті көрдім. Неліктен 
қалған оқу жылдары қарыз ретінде 
шықпайды? Мен не істеуім керек, осы 
көрсетілген айлар үшін төлем жасауым 
керек пе? 

Егер сіз шетелде күндізгі оқу бөлімінде 
оқысаңыз, онда осы кезеңде сіз халықтың 
жеңілдік санатында болдыңыз және сіз 
үшін МӘМС-ға мемлекет жарна төледі. 
Шетелде оқитын студенттің деректері 
ақпарттық жүйеде көрсетілуі үшін ҚР 
Ғылым және жоғары білім министрлігі 
egov.kz электрондық үкімет порталының 
«Шетелде оқитын студенттерді тіркеу»  
бөлімінде растайтын құжатты (оқу орнынан 
анықтама) қоса беру арқылы өтініш беру 
қажет болды. Әр семестрде жаңарту 
жүргізіледі. Шамасы, сол кезеңдердің 
бірінде сіз оқуды жалғастырғаныңызды 
растамағансыз және мемлекет сіз үшін 
жарналарды төлемеген.  Қазір оқу 
кезеңіндегі берешекті өтеудің қажеті жоқ. 
Әлеуметтік медициналық сақтандыру қоры 
басшылығының атына kanc@fms.kz пошта 
арқылы оқу кезеңіндегі берешекті жоюды 
сұрап, мемлекеттік немесе орыс тіліне 
аудармасы бар білім туралы құжатты қоса 
бере отырып, өз қолыңызбен жазылған 
өтінішті жолдау қажет. Тексеруден кейін 
берешек жойылады. Егер қалған кезеңдерде 
жарналар мен аударымдар төленген болса, 
сіздің мәртебеңіз «Сақтандырылған» болып 
өзгереді.

Ж.ҚАСЫМ.

МӘМС

ПАЦИЕНТТЕР ТАЛДАУЛАР МЕН 
ЖОЛДАМАЛАРДЫ ҚАҒАЗ 
НҰСҚАДА ШЫҒАРУҒА 
МІНДЕТТІ МЕ?

Сіз ота жасатуға дайындалып және барлық тексерулерден 
өтіп жүрсіз, ал емханада бұл қызметтерді алу үшін жақын арада 
жазылуға мүмкіндік жоқ, сол себепті сізді ақылы тексерулерге 
жіберді ме? Басқа клиникада олар қағаз нұсқадағы жолдаманы 
көрсетуді талап етті ме? Егер сіз әскери қызметте немесе шетелде 
оқыған болсаңыз, МӘМС үшін қарызды төлеуіңіз керек пе? 
Осы және басқа да өзекті сұрақтарға Әлеуметтік медициналық 
сақтандыру қорының Қызылорда облысы бойынша 
филиалының директоры Бақыт Исмаханбетов жауап берді.

Әлеуметтік медициналық 
сақтандыру қорының 
сарапшылары мемлекет тегін 
медициналық көмектің кепілді 
берілген көлемі (ТМККК) 
шеңберінде және міндетті 
әлеуметтік медициналық 
сақтандыру (МӘМС) пакеті 
бойынша жеткізушілер көрсеткен 
қызметтердің сапасы мен 
көлеміне мониторинг жүргізуді 
жалғастыруда. 2022 жылдың 12 
айында халыққа медициналық 
көмек көрсету кезінде    113 683 
түрлі кемшілік анықталды, 
медициналық ұйымдарға салынған 
айыппұл сомасы 1 млрд. 80 млн. 
теңгеден асты.

«ТМККК және МӘМС пакеттері 
бойынша Қор жеткізушілері халыққа 
көрсеткен медициналық қызметтер 
үшін ақы төлеу осы қызметтердің 
сапасы мен көлеміне мониторинг 
жүргізілгеннен кейін ғана жүргізілетінін 
атап өткен жөн. Іс жүзінде көрсетілген 
және медициналық көмек көрсету 
стандарттары мен ережелерін, сондай 

- ақ клиникалық хаттамалардың 
ұсынымдарын сақтай отырып, құжатпен 
расталған қызметтерге ақы төленеді», - 
деп атап өтті.  Әлеуметтік медициналық 
сақтандыру қорының Қызылорда 
облысы бойынша филиалының 
директоры Бақыт Исмаханбетов.

Қор филиалының директоры 
түсіндіргендей, анықталған кемшіліктің 
ең көп саны жан басына шаққандағы 
нормативке кірмейтін, әрбір қызмет 

жеке төленетін консультациялық-
диагностикалық қызметтерді 
көрсетумен байланысты. Жалпы 
құны 171,1 млн теңге болатын 68 861 
осындай ақаулар тіркелді. Сондай-ақ, 
амбулаториялық-емханалық көмек 
көрсету кезінде 8 716 ақау, тәулік 
бойы жұмыс істейтін көп бейінді 
стационарларда медициналық көмек 
көрсету кезінде 7 376 кемшіліктер 
анықталды. 

Комиссия мүшелері,  ҚР   Денсаулық сақтау министрлігі 
cанитарлы-эпидемиологиялық бақылау комитетінің «Ұлттық  
Сараптама Орталығы»  шаруашылық жүргізу құқығындағы РМК 
Қызылорда облысы Шиелі   аудандық бөлімшесінің Радиалогиялық 
зертхана маманы Туленова Қарашаш Бейсенбайқызымен “РУ-6” 
ЖШС-гінің  Радиациялық  қауіпсіздік және қоршаған ортаны қорғау 
бөлімінің  техник-дозиметристері Қожахметов Асанхан Батталұлы 
және Садықов Бақытжан Ахметхалиұлының  қатысуымен Шиелі 
ауданы бойынша, табиғи гамма сәулесің тиімді доза қуатымен, 
пайдаланылып жүрген ғимараттардағы радонның еншілес 
өнімдерінің (әрі қарай - ЕӨ) ауадағы эквивалентті тепе-тең көлемді  
белсенділігіне (әрі қарай - ЭТКБ) тексеру жүргізілді.

1. Бидайкөл ауылы.
1.1. №148 қазақ орта мектебі.
Табиғи гамма сәулесінің  тиімді доза қуаты   0,09 - 0,12 мкЗв\сағат  
Радонның ЕӨ ауадағы ЭТКБ                         14 - 23   Бк\м3   
1.2. Бәйтерек ауылдық округінің әкімшілік ғимараты.
Табиғи гамма сәулесінің тиімді доза қуаты   0,10 - 0,13 мкЗв\сағат  
Радонның ЕӨ ауадағы ЭТКБ                          14 - 18  Бк\м3 
1.3. Бидайкөл ауылдық  мешіті.
Табиғи гамма сәулесінің тиімді доза қуаты   0,09 - 0,14 мкЗв\сағат  
Радонның ЕӨ ауадағы ЭТКБ                           13 - 15  Бк\м3 
1.4 Бидайкөл ауылдық  мәдениет үйі.
Табиғи гамма сәулесінің тиімді доза қуаты   0,11 - 0,13  мкЗв\сағат  
Радонның ЕӨ ауадағы ЭТКБ                           15 - 16  Бк\м3 
1.5. «Сас –Құм» (тұрмыстық қалдықтарды көму орны)                                                                     

Табиғи гамма сәулесінің тиімді доза қуаты         0,09 - 0,15  мкЗв\сағат
2. Шиелі кенті.
2.1. Орталық емхана                                                                                                                             
 Табиғи гамма сәулесінің тиімді доза қуаты  0,08 - 0,11 мкЗв\сағат  
Радонның ЕӨ ауадағы ЭТКБ                            4 - 12  Бк\м3 
2.2. №46 А.С. Пушкин атындағы қазақ орта мектебі
Табиғи гамма сәулесінің тиімді доза қуаты   0,13 - 0,14  мкЗв/сағат
Радонның ЕӨ ауадағы ЭТКБ                         - 14 Бк/м3
2.3. № 45  Ақ-орда гимназиясы.
Табиғи гамма сәулесінің тиімді доза қуаты   0,08 - 0,11  мкЗв/сағат
Радонның ЕӨ ауадағы ЭТКБ                        - 14  Бк\м3   
2.4.  М. Шоқай алаңы.
Табиғи гамма сәулесінің тиімді доза қуаты    0,10 - 0,14 мкЗв/сағат
2.5. Аудандық әкімшілік ғимараты.
Табиғи гамма сәулесінің тиімді доза қуаты   0,08 - 0,12 мкЗв/сағат
Радонның ЕӨ ауадағы ЭТКБ                         11 - 15  Бк/м3
2.6. Ә. Шорабаев атындағы орталық базар. 
Табиғи гамма сәулесінің тиімді доза қуаты  0,08 - 0,14  мкЗв/сағат
2.7. Шиелі теміржол вокзалы

Табиғи гамма сәулесінің тиімді доза қуаты  0,09 - 0,12   мкЗв/сағат
Радонның ЕӨ ауадағы ЭТКБ                           13 - 15  Бк/м3

2.8. Аудандық мәдениет үйі
Табиғи гамма сәулесінің тиімді доза қуаты  0,10 - 0,11   мкЗв/сағат
Радонның ЕӨ ауадағы ЭТКБ                          8 - 11  Бк/м3
2.9. № 252  Ковтунов атындағы орта мектебі.
Табиғи гамма сәулесінің тиімді доза қуаты    0,06 - 0,14 мкЗв/сағат
Радонның ЕӨ ауадағы ЭТКБ                          14 - 20  Бк\м3   
3. «Көк – шоқы»  мөлтек ауданы.
3.1. «Арман» мәдениет үйі.
Табиғи гамма сәулесінің тиімді доза қуаты   0,08 – 0,12 мкЗв\сағат  
Радонның ЕӨ ауадағы ЭТКБ                            10 – 21 Бк\м3   
3.2. Спорт кешені.
Табиғи гамма сәулесінің тиімді доза қуаты   0,06 – 0,14 мкЗв\сағат  
Радонның ЕӨ ауадағы ЭТКБ                              0,14 – 16 Бк\м3 
3.3. №127 мектеп-лицейі. 
Табиғи гамма сәулесінің тиімді доза қуаты   0,10 – 0,13 мкЗв\сағат  
Радонның ЕӨ ауадағы ЭТКБ       9 – 12 Бк\м3
3.4. ГРЭ-23 Ә. Палымбетов көшесі
Табиғи гамма сәулесінің тиімді доза қуаты  0,10 – 0,15 мкЗв\сағат  
3.4. Ш. Есенов көшесі
Табиғи гамма сәулесінің тиімді доза қуаты   0,10 – 0,13 мкЗв\сағат  
3.5. НУС 
Табиғи гамма сәулесінің тиімді доза қуаты  0,08 – 0,14 мкЗв\сағат  
3.6. Әуез мектебі (ГРП-2)
Табиғи гамма сәулесінің тиімді доза қуаты  0,06 – 0,14 мкЗв\сағат  
Радонның ЕӨ ауадағы ЭТКБ     – 12 Бк\м3
Тексеру, мемлекеттік салыстырып тексеру сертификаттары бар: 

№ 18699 кең диапазонды МКС-АТ1117М радиометр-дозиметрі және 
№ 10-20  РАМОН-02  радон-радиометрі үлгісіндегі аспаптармен 
жүргізілді.

Қорытынды:   Қазақстан Республикасы Денсаулық сақтау 
министрлігінің 2022 жылғы 2 тамызында №ҚР ДСМ-71 бұйрығымен 
бекітілген  «Радиациалық қауіпсіздікті қамтамасыз етуге қойылатын 
санитарлы эпидемиялық талаптары» Гигиеналық нормативтердің  29 
тармағына  сәйкес, өлшенген нүктелердегі гамма сәулесінің тиімді 
доза қуаты ашық жердегі дозаның қуатынан (0,20 мкЗв/сағат) және 
радонның еншілес өнімдерінің (ЕӨ) ауадағы эквивалентті тепе-тен 
көлемді  белсенділігі (200 Бк/м3 ) рұқсат етілген шекті деңгейден 
аспайды.

Туленова Қ. Б.                   
 Қожахметов А.Б.   

Садықов Б.А. 

РАДИАЦИЯЛЫҚ АХУАЛДЫ ТЕКСЕРУ АКТІСІ 
10.03.2023 ж.

ЖАҢАҚОРҒАН АУДАНЫНЫҢ МӘДЕНИЕТ ЖӘНЕ 
СПОРТ БӨЛІМІ БАСШЫСЫНЫҢ ЖЕКЕ ЖӘНЕ ЗАҢДЫ 

ТҰЛҒАЛАРДЫ ҚАБЫЛДАУ КЕСТЕСІ
р/с Жеке және заңды 

тұлғалардың өкілдерін 
қабылдауды жүргізетін 

адамның тегі, аты, 
әкесінің аты

Жеке және заңды тұлғалардың 
өкілдерін қабылдауды жүргізетін 

адамның лауазымы

Қабылдау күні    
мен уақыты

Мемлекеттік 
органның орналасқан 

жері

Байланыс 
телефоны

1. Сыздықов Әбілқайыр 
Әбілпаттаұлы

«Жаңақорған ауданының мәдениет 
және спорт бөлімі» коммуналдық
мемлекеттік мекемесінің басшысы

Әр аптаның 
сәрсенбі күні

Сағ. 15.00-17.00

Жаңақорған кенті,
М.Көкенов көшесі 

№ 4

21-6-90

СЕНІМ ТЕЛЕФОНЫ
Қазақстан Республикасының 2015 жылғы  18 қарашадағы № 410-V «Сыбайлас жемқорлыққа қарсы іс - қимыл туралы» 

Заңының және Қазақстан Республикасы Президентінің 2015 жылғы 29 желтоқсандағы № 153 Жарлығымен бекітлген 
«Қазақстан Республикасы мемлекеттік қызметшілерінің әдептілік нормаларын және мінез-құлық қағидаларын одан 
әрі жетілдіру жөніндегі шаралар туралы» Әдеп Кодексінің (Қағидаларының) талаптарын жүзеге асыру мақссатында 
бөлімнің қызметкерлері тарапынан құқық және заң бұзушылық әрекеттері орын алған жағдайда, Жаңақорған кенті, 
М.Көкенов көшесі  №4 үйде (Манап Көкенов атындағы аудандық мәдениет үйінің ғимараты) орналасқан Жаңақорған 
ауданының мәдениет және спорт бөлімінде  21-6-90 сенім телефоны жұмыс жасайтындығын хабарлайды.

113 МЫҢНАН АСА АҚАУ АНЫҚТАЛДЫ


